
ᐆᒪ ᐱᓕᕆᐊᒃᓴᐅᑉ ᒥᒃᓵᓄᑦ
ᐅᐱᕐᙶᒥ 2019−ᒥ, ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ  
(Pauktuutit) ᐊᒻᒪᓗ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ  
(LSN) ᑲᑎᖃᑎᒌᓚᐅᖅᐳᑦ ᐱᓕᕆᓂᕐᒥ ᐱᓕᕆᐊᒃᓴᐅᔪᒥ 
ᓂᐱᖃᙱᓐᓂᐅᔪᒥ ᓱᕋᖅᓯᓇᔭᖅᑐᒥ ᐃᓚᒌᓄᑦ ᐋᓐᓂᖅᓯᕆᓂᕐᒥᑦ  
ᓄᓇᕗᒻᒥ. ᑐᕌᒐᒃᓴᐅᔪᖅ ᑐᑭᓯᐅᒪᑦᑎᐊᒃᑲᓐᓂᕐᓂᕐᒧᑦ ᐱᔭᕆᐊᖃᕐᓂᐅᔪᓂ 
ᐃᓄᖕᓂ ᐊᕐᓇᓂ ᐱᓕᕆᓂᖃᖅᑐᓂ ᐃᓚᒌᓄᑦ ᐋᓐᓂᖅᓯᕆᓂᕐᒥᑦ  
ᐊᒻᒪ ᐊᑐᐃᓐᓇᖃᕐᓂᕐᒥ ᒪᓕᒐᓕᕆᓂᕐᒧᑦ.

ᐱᓕᕆᐊᒃᓴᐅᔪᖅ ᐃᓗᓕᖃᖅᐳᖅ ᖃᐅᔨᓴᐃᓂᐅᔪᒥ ᖃᐅᔨᓴᖅᓯᓂᐅᔪᒥ 
ᐅᖃᐅᔾᔨᓂᐊᖅᑐᒥ ᖃᐅᔨᒋᐊᒃᑲᓐᓂᕐᓂᐅᔪᒥ ᐃᓄᓕᒫᓄᑦ ᐅᔾᔨᕈᓱᖕᓂᐅᔪᒥ 
ᐱᓕᕆᐊᖑᔪᒥ. ᐊᔪᕆᖅᓱᐃᓂᖃᖅᖢᓂ ᐅᖃᐅᔾᔨᔨᐅᔪᓄᑦ ᑲᑎᒪᔨᕋᓛᖑᔪᓂ 
ᐊᒻᒪᓗ ᐃᑲᔪᖅᓯᖅᑕᐅᓂᕐᒥ ᑕᒪᒃᑭᓂ ᒐᕙᒪᐅᔪᓂ ᐊᒻᒪᓗ ᓄᓇᓕᖕᓂ−
ᑐᙵᕕᓕᖕᓂ ᐱᓕᕆᖃᑎᒋᔭᐅᔪᓂ, ᐸᐅᒃᑑᑎᑦ ᐊᒻᒪᓗ ᒪᓕᒐᓕᕆᔨᒃᑯᑦ 
ᑲᑐᔾᔨᖃᑎᒌᖏᑦ ᓄᓇᕗᒻᒥ ᐱᓕᕆᓚᐅᖅᐳᑦ ᖃᐅᔨᓴᖅᓯᓂᐅᔪᒥ 
ᑕᐅᑐᒃᑕᑐᐊᖃᑲᐃᓐᓇᖅᑐᒥ ᐊᑑᑎᖃᑦᑎᐊᕐᓂᖓᓂ ᐃᓚᒌᓂᒃ 
ᐋᓐᓂᖅᓱᐃᕆᕙᖕᓂᖅ ᓄᖅᑲᖅᑎᑦᑎᓂᕐᒧᑦ ᒪᓕᒐᕐᒥ (FAIA).

ᐃᓚᒌᓂᒃ ᐋᓐᓂᖅᓱᐃᕆᕙᖕᓂᖅ ᓄᖅᑲᖅᑎᑦᑎᓂᕐᒧᑦ ᒪᓕᒐᖓ, 
ᒪᓕᒐᓕᐊᖑᓯᒪᔪᑦ ᓄᓇᕗᒻᒥ 2006, ᑎᑎᕋᖅᓯᒪᔪᓂᑦ 18 (FAIA) 
ᒪᓕᒐᓕᐊᖑᕗᖅ ᑐᕌᖓᔪᒥ ᑐᓂᓯᓂᕐᒥ ᐱᓕᕆᔾᔪᑕᐅᔪᓂ ᓄᖅᑲᖅᑎᑦᑎᓂᕐᒧᑦ 
ᐃᓚᒌᓂᒃ ᐋᓐᓂᖅᓱᐃᕆᕙᖕᓂᕐᒥ ᐊᒻᒪ ᒥᒃᖠᒋᐊᖅᑎᑦᑎᓂᕐᒧᑦ 
ᐱᕈᖅᐸᓪᓕᐊᓂᐅᔪᒥ ᐋᓐᓂᖅᓯᕆᓂᐅᔪᒥ. ᒪᓕᒐᖅ ᑐᓂᓯᕙᒃᐳᖅ ᒪᓕᒐᑎᒍᑦ 
ᐱᓕᕆᓂᐅᔪᒥ ᐱᓂᒃᒥ ᑎᓕᐅᕈᑕᐅᔪᓂ ᐊᓯᐊᒎᖅᑐᒥ ᐱᕋᔭᖕᓂᕐᒧᑦ 
ᒪᓕᒐᓕᕆᓂᕐᒧᑦ ᐱᓕᕆᔾᔪᓯᐅᔪᒥ. ᐅᕘᓇ ᐃᓚᒌᓂᒃ ᐋᓐᓂᖅᓱᐃᕆᕙᖕᓂᖅ 
ᓄᖅᑲᖅᑎᑦᑎᓂᕐᒧᑦ ᒪᓕᒐᖓᓂ, ᑐᒃᓯᕋᖅᑎᐅᔪᑦ ᐊᐱᕆᔪᓐᓇᖅᐳᑦ 
ᓄᓇᓕᖕᒥ ᖃᓄᐃᓕᐅᕆᐊᕐᓂᕐᒧᑦ ᑎᓕᓯᔾᔪᑎᒥᒃ (CIO). ᐅᓇ ᑎᓕᓯᔾᔪᑎ 
ᐱᔭᕆᐊᖃᖅᑎᑦᑎᓂᐊᖅᐳᖅ ᐋᓐᓂᖅᓯᕆᔨᐅᔪᓂ, ᐅᕝᕙᓘᓐᓃᑦ ᑕᒪᒃᑭᓂ 
ᐋᓐᓂᖅᓯᕆᔨᐅᔪᒥ ᐊᒻᒪ ᐱᕋᔭᒃᑕᐅᔪᒥ, ᐱᖅᑯᓯᑐᖃᖅᑎᒍᑦ ᐃᓄᖕᓄᑦ 
ᐃᓅᓯᓕᕆᓂᐅᔪᒥ ᑲᒪᒋᔭᖃᕐᓂᕐᒧᑦ ᐃᓚᒌᓄᑦ ᐋᓐᓂᖅᓯᕆᓂᐅᔪᒥ. 
ᐊᓯᖓᓂ ᓂᕈᐊᒐᒃᓴᐅᔪᒥ ᑐᒃᓯᕋᕐᓂᕐᒧᑦ ᑐᐊᕕᕐᓇᖅᑐᒃᑯᑦ ᓴᐳᔾᔭᐅᓯᒪᓂᕐᒧᑦ 
ᑎᓕᓯᔾᔪᑎᒥᒃ (EPO). ᐅᓇ ᑕᐃᒪᐃᑦᑐᖅ ᑎᓕᒥᔾᔪᑕᐅᔪᒥ 
ᓄᖅᑲᖅᑎᑦᑎᔪᓐᓇᖅᐳᖅ ᐋᓐᓂᖅᓯᕆᔨᐅᔪᒥ (ᑭᐅᔨᐅᓪᓗᓂ) ᐃᓚᐅᖃᑕᐅᓂᕐᒥ 
ᖃᓄᐃᑦᑐᑐᐃᓐᓇᓂ ᐃᓕᖅᑯᓯᖃᕐᓂᐅᔪᓂ, ᐋᓐᓂᖅᓯᕆᔨᐅᔪᒥ 
ᐊᖏᕐᕋᖓᓂ ᐊᓂᔭᕆᐊᖃᓚᐅᑲᖕᓂᖓᓂ, ᐅᕝᕙᓘᓐᓃᑦ ᐱᕋᔭᒃᑕᒥ 
ᐅᖃᖃᑎᖃᕆᐊᖃᙱᓐᓂᖓᓂ.

ᑕᖅᑭᓄᑦ ᑎᓴᒪᓂ1 ᐊᑕᐅᓯᕐᒥ ᖃᐅᔨᓴᖅᓯᓂᐅᔪᒥ ᐃᓚᖃᖅᑐᒥ 
ᐊᑐᕈᓐᓇᑦᑎᐊᖅᑐᓂᒃ ᖃᐅᔨᓴᖅᑕᐅᓂᑯᓂ ᑎᑎᕋᖅᓯᒪᔪᓂ 
ᑲᑎᕐᓱᐃᕙᓪᓕᐊᓂᕐᒥᒃ ᑲᑎᖅᓱᐃᓚᐅᖅᐳᑦ ᐅᕘᓇ 38−ᖑᔪᓂ 
ᐊᐱᖅᓱᕐᓂᐅᔪᓂ ᐃᓄᖕᓂ ᐊᕐᓇᓂ ᑕᒪᑐᒥᖓ ᐊᑐᕐᓯᒪᔪᓂᒃ, ᐃᓚᖃᖅᑐᒥ 
7−ᖑᔪᓂ ᑕᐅᑐᒃᑕᑐᐊᖃᑲᐃᓐᓇᖅᑐᒥ ᑲᑎᙵᓂᐅᔪᓂ ᐃᓚᖃᖅᑐᓂ ᐃᓄᖕᓂ 
ᐊᒻᒪ ᐃᓄᓪᓚᕆᐅᙱᑦᑐᓪᓗ ᐱᔨᑦᑎᕋᐅᑎᓕᕆᔨᓂᒃ. ᐊᐱᕐᓱᖃᑦᑕᓚᐅᕐᑐᑦ 
ᐊᒻᒪ ᐱᓕᕆᐊᒧ ᐱᓕᕆᖃᑎᒌᑦ ᑲᑎᒪᑲᑕᓚᐅᕐᑐᑦ ᐅᑯᓇᓂ ᓄᓇᓕᖕᓂᒃ:

ᐅᑯᐊ ᐱᒻᒪᕆᐅᓪᓗᑎᒃ ᓇᓂᔭᐅᓂᐅᓚᐅᖅᐳᑦ ᓴᖅᑭᑕᐅᔪᓂ 
ᐊᑐᕈᓐᓇᑦᑎᐊᖅᑐᓂᒃ ᖃᐅᔨᓴᖅᑕᐅᓂᑯᓂ ᑎᑎᕋᖅᓯᒪᔪᓂ 
ᑲᑎᕐᓱᐃᕙᓪᓕᐊᓂᕐᒥᒃ.

 

ᐃᖃᓗᐃᑦ 
ᑭᙵᐃᑦ

ᐊᕐᕕᐊᑦ

ᑲᖏᖅᖠᓂᖅ

ᐃᖃᓗᒃᑑᑦᑎᐊᖅ
ᖁᕐᓗᖅᑐᖅ ᐸᖕᓂᖅᑑᖅ

ᐊᑐᕐᓂᖃᐅᑎᖓ ᐃᓄᖕᓂ 
ᐃᓅᖃᑎᒌᖑᔪᓄᑦ
ᕿᓚᒻᒥᐅᔪᒥ ᓴᖅᑭᑉᐸᓪᓕᐊᓂᐅᔪᒥ ᖃᓄᐃᓕᖓᓂᖓᓂ ᐱᒻᒪᕆᐅᓪᓗᓂ 
ᐊᑐᕐᓂᖃᐅᑎᖓ ᐃᓄᖕᓂ ᐃᓅᖃᑎᒌᖑᔪᓄᑦ. ᐊᐱᖅᓱᕐᓂᐅᔪᑦ 
ᓴᖅᑭᑎᑦᑎᓚᐅᖅᐳᑦ ᐊᕐᓇᐃᑦ ᐊᑐᕐᓯᒪᔪᑦ ᐋᓐᓂᕐᓱᐃᕆᔭᐅᕙᖕᓂᕐᒥᒃ 
ᓴᖑᒐᔪᓚᐅᖅᐳᑦ ᐃᓚᖏᓐᓄᑦ ᐊᒻᒪᓗ ᓄᓇᓕᖕᓄᑦ ᓯᕗᓪᓕᖅᐹᒥ 
ᐃᑲᔪᖅᑕᐅᓂᕐᒧᑦ ᐅᕝᕙᓘᓐᓃᑦ ᐃᑲᔪᖅᓯᖅᑕᐅᓂᕐᒧᑦ. ᐅᓇ ᐃᓚᖃᖅᐳᖅ 
ᓴᖑᓂᕐᒧᑦ ᐃᓄᑐᖃᕐᓄᑦ ᐱᖅᑯᓯᑐᖃᖅᑎᒎᖓᓂᖅᓴᐅᔪᒥ ᐃᓄᐃᑦ 
ᖃᐅᔨᒪᔭᑐᖃᖏᓐᓂᑦ (IQ) ᐅᖃᐅᔾᔨᓂᐅᔪᒥ ᐊᒻᒪᓗ ᐊᔪᕆᖅᓱᖅᑕᐅᓂᐅᔪᒥ. 
ᐅᓂᒃᑳᖅᑐᐊᑦ ᐅᖃᐅᓯᐅᔪᓂ ᐅᑯᓇᓂ ᐊᕐᓇᓂ ᐊᐱᖅᓱᖅᑕᐅᔪᓄᑦ 
ᐅᖃᓪᓚᐅᓯᖃᓚᐅᖅᐳᑦ ᖃᓄᑎᒋ ᐃᑲᔪᖅᓱᐃᓂᐅᔪᑦ ᐊᑐᐃᓐᓇᐅᑎᑕᐅᔪᑦ 
ᐃᓚᖏᓐᓄᑦ, ᓄᓇᓕᖕᓂ ᐊᒻᒪ ᐃᓄᑐᖃᕐᓂ ᑐᑭᓕᐊᕐᓂᖃᙱᓐᓂᖏᓐᓂ.  

ᐃᓄᖕᓂ ᐱᔨᑦᑎᕋᕐᓂᕐᒧᑦ ᑐᓂᓯᔨᐅᔪᑦ ᑕᐃᒪᓐᓇᑦᑕᐅᖅ ᐅᖃᓚᐅᖅᐳᑦ 
ᐱᒻᒪᕆᐅᓂᖓᓂ ᐊᑐᕐᓂᖃᐅᑎᖓᓂ ᐃᓄᖕᓂ ᐃᓅᖃᑎᒌᖑᔪᓄᑦ 
ᐱᔾᔪᑎᖃᕐᓂᖓᓂ ᐱᓕᕆᓂᕐᒧᑦ ᐃᓚᒌᓄᑦ ᐋᓐᓂᖅᓯᕆᓂᕐᒥᑦ. 
ᐃᓱᒪᒋᓂᖏᓐᓂ, ᓯᕗᒻᒧᐊᕆᓂᐅᔪᖅ ᐃᓚᓕᐅᔾᔨᓪᓗᐊᖅᐳᖅ ᐃᓄᖕᓂ 
ᐃᓅᖃᑎᒌᖑᔪᓄᑦ ᐱᓐᓇᕆᔭᐅᔪᓂ: ᒪᓕᒐᓕᕆᓂᕐᒧᑦ ᐱᓕᕆᔾᔪᓯᓕᕆᓂᖅ 
ᐊᒻᒪ ᐃᓄᐃᑦ ᐊᑐᖃᑦᑕᖅᑕᖏᑦ ᑲᑐᑎᓂᒃᑯᑦ ᐋᖅᑭᒃᓱᐃᔭᕆᐊᖃᕐᒪᑕ 
ᑐᕌᕆᔭᖓᓄᑦ ᑲᑎᖃᑎᒌᖕᓂᕐᒧᑦ.

ᐊᒃᑐᐃᓂᐅᔪᓂ ᐃᓚᒋᔭᐅᔪᓄᑦ 
ᐊᒻᒪᓗ ᐊᐃᑉᐸᕇᖕᓂᐅᔪᓄᑦ
ᐅᓂᒃᑳᖅᑐᐊᑦ ᐅᖃᐅᓯᐅᔪᓂ ᐅᑯᓇᓂ ᐊᕐᓇᓂ ᐊᐱᖅᓱᖅᑕᐅᔪᓄᑦ 
ᓇᓗᓇᐃᖅᓯᕗᑦ ᐃᓚᒌᓄᑦ ᐋᓐᓂᖅᓯᕆᓂᕐᒥᑦ ᐊᑐᖅᑕᐅᑐᐃᓐᓇᓲᖑᙱᓚᑦ 
ᐊᐃᑉᐸᕇᖑᔪᓄᑦ, ᑭᓯᐊᓂ ᐃᓚᖃᕈᓐᓇᖅᐳᖅ ᕿᑐᕐᙵᖏᓐᓂ, ᖃᑕᙳᑎᒥᓂᑦ 
ᐊᒻᒪ ᐃᓄᑐᖃᕐᓂ ᐋᓐᓂᖅᓯᕆᓂᕐᒥᑦ. ᐃᓚᐅᖃᑕᐅᔪᑦ ᐃᒃᐱᒍᓱᒃᐳᑦ 
ᐃᑲᔪᖅᓱᐃᓂᐅᔪᑦ ᐊᒻᒪ ᐃᓅᓯᓕᕆᓂᐅᔪᒥ ᖃᓄᐃᑦᑐᑐᐃᓐᓇᕐᓄᑦ  
ᐃᓚᒌᓄᑦ ᐱᓕᕆᖃᑎᒌᖕᓂᐅᔪᓂ ᐱᔭᕆᐊᖃᖅᐳᖅ ᓱᕋᒃᓯᓂᕐᒥ 
ᐊᑐᖅᑕᐅᓂᐅᕙᒃᑐᒥ ᐋᓐᓂᖅᓯᕆᓂᕐᒥᑦ.

ᐱᔾᔪᑕᐅᔪᑦ ᐃᑲᔪᖅᓱᐃᕙᒃᑐᒥ  
ᐃᓚᒌᓄᑦ ᐋᓐᓂᖅᓯᕆᓂᕐᒥᑦ
ᐃᒥᐊᓗᒃ ᐊᒻᒪ ᓱᓐᓂᕈᑕᐅᓲᓂᒃ ᓱᐴᖅᑐᒐᕐᓂ ᐅᖃᐅᓯᐅᓚᐅᖅᐳᑦ 
ᖃᔅᓯᒐᓚᖕᓂ ᐃᓚᐅᖃᑕᐅᔪᓄᑦ ᐱᔾᔪᑕᐅᓂᖏᓐᓂ ᐃᑲᔪᖅᓱᐃᔪᓂ 
ᐅᕝᕙᓘᓐᓃᑦ ᐊᖏᒡᓕᒋᐊᖅᑎᑦᑎᔪᒥ ᐋᓐᓂᖅᓯᕆᓂᐅᔪᓂ ᖃᓄᐃᓐᓂᐅᔪᓂ. 
ᐃᓱᒫᓗᑎᓂᒃ ᐅᖃᐅᓯᐅᓚᐅᖅᐳᑦ ᐃᑲᔪᕈᑎᒃᓴᖃᙱᓗᐊᕐᓂᖓᓂ ᓄᓇᕗᒻᒥ 
ᓈᒻᒪᒃᑐᒥ ᑲᒪᒋᔭᖃᕐᓂᕐᒥ ᐅᐃᕆᓯᒪᓂᐅᔪᓄᑦ ᐊᑲᐅᙱᓕᐅᕈᑕᐅᔪᓄᑦ. 

ᐊᑐᓕᖅᑎᑦᑎᓂᖅ ᐃᓚᒌᓂᒃ 
ᐋᓐᓂᖅᓱᐃᕆᕙᖕᓂᖅ 
ᓄᖅᑲᖅᑎᑦᑎᓂᕐᒧᑦ 
ᒪᓕᒐᕐᒥ ᐋᖅᑭᒃᑕᐅᓯᒪᔪᓄᑦ 
ᑎᑎᕋᖅᓯᒪᓂᖏᑎᒍᑦ
ᑐᐊᕕᕐᓇᖅᑐᒃᑯᑦ ᓴᐳᔾᔭᐅᓯᒪᓂᕐᒧᑦ ᑎᓕᓯᔾᔪᑎᒥᒃ ᑕᑯᔭᐅᓚᐅᖅᐳᑦ 
ᐃᑲᔪᕐᓂᖃᕐᓂᖓᓂ ᐃᓚᖏᓐᓄᑦ ᐊᐱᖅᓱᖅᑕᐅᓂᐅᔪᓄᑦ. ᑭᓯᐊᓂ, 
ᓄᓇᓕᖕᒥ ᖃᓄᐃᓕᐅᕆᐊᕐᓂᕐᒧᑦ ᑎᓕᓯᔾᔪᑎᒥᒃ ᐃᓛᓐᓂᓚᐅᓱᖓᕐᒥ 
ᐊᑐᖅᑕᐅᕙᓚᐅᖅᐳᑦ. 

ᐃᓱᒫᓘᑕᐅᔪᓂ ᓴᖅᑭᑕᐅᔪᓂ ᐃᓚᒌᓂᒃ ᐋᓐᓂᖅᓱᐃᕆᕙᖕᓂᖅ 
ᓄᖅᑲᖅᑎᑦᑎᓂᕐᒧᑦ ᒪᓕᒐᕐᒥ ᐃᓚᖃᓚᐅᖅᐳᑦ ᐅᑯᓂᖓ:

•	 ᐱᔭᕆᐊᖃᕐᓂᖅ ᑐᓴᐅᒪᔪᑎᒃᓴᒃᑲᓐᓂᕐᓂ ᐊᖏᒡᓕᒋᐊᖅᑎᑦᑎᓂᕐᒧᑦ 
ᐅᔾᔨᕈᓱᖕᓂᐅᔪᒥ ᓂᕈᐊᒐᒃᓴᐅᔪᓂᑦ (ᒪᓕᒐᑎᒍᑦ) ᐊᒻᒪ 
ᒪᓕᒐᐅᙱᑐᑎᒍᑦ) ᐊᑐᐃᓐᓇᐅᔪᓄᑦ ᐊᕐᓇᓄᑦ. 

•	 ᐱᔭᕆᐊᖃᕐᓂᖅ ᑐᓴᐅᒪᔪᑎᒃᓴᒃᑲᓐᓂᕐᓂ ᑐᑭᓯᐅᒪᑦᑎᐊᒃᑲᓐᓂᕐᓂᕐᒧᑦ 
ᑕᒪᐃᑎᒍᑦ ᐱᓕᕆᓂᐅᔪᓂ ᐃᓚᖃᖅᑐᒥ ᐊᑯᓂᐅᓂᖓᓂ 
ᐱᔪᓐᓇᕐᓂᖓᓂ ᑎᓕᓯᔾᔪᑕᐅᔪᒥ. 

•	 ᐱᔭᕆᐊᖃᕐᓂᖅ ᑐᓴᐅᒪᔪᑎᒃᓴᒃᑲᓐᓂᕐᓂ ᐱᓗᐊᖅᑐᒥ  
ᒪᓕᒐᑎᒍᑦ ᐱᓕᕆᓂᐅᔪᓄᑦ. 

•	 ᐱᔭᕆᐊᖃᕐᓂᖅ ᐋᔩᖃᑎᒌᒃᑲᓐᓂᕐᓂᕐᒥᑦ  
ᖃᓄᐃᑉᐸᓪᓕᐊᓂᖓᓂ ᐱᓕᕆᓂᐅᔪᒥ. 

•	 ᑲᑉᐱᐊᓱᖕᓂᖅ ᐊᒃᑭᓯᔭᐅᓂᐅᔪᒥ ᐋᓐᓂᖅᓯᕆᔨᐅᔪᒥ ᐅᕝᕙᓘᓐᓃᑦ 
ᐊᓯᖓᓐᓂ ᓄᓇᓕᖕᒥᐅᑕᓂᑦ ᐊᑐᕐᓂᕐᒧᑦ ᒪᓕᒐᑎᒍᑦ ᐱᓕᕆᔾᔪᓯᐅᔪᒧᑦ. 

•	 ᑭᐅᔨᐅᔪᑦ ᒪᓕᙱᑐᐃᓐᓇᕆᐊᖃᕐᓂᖏᓐᓂ ᑎᓕᓯᔾᔪᑎᓂᑦ.

ᑕᑎᒋᔭᐅᔪᓐᓇᕐᓂᖅ 
ᐃᓚᖏᑦ ᐊᕐᓇᐃᑦ ᐅᖃᓚᐅᖅᐳᑦ ᐅᒃᐱᕈᓱᙱᓐᓂᖏᓐᓂ ᒪᓕᒐᑎᒍᑦ 
ᐱᓕᕆᔾᔪᓯᐅᔪᒥ, ᑕᐅᑐᒃᖢᒍ ᓯᕗᓂᐊᓂ ᐱᐅᙱᓐᓂᐅᔪᓂ ᐊᑐᕐᓂᑯᖏᓐᓂ. 
ᐊᓯᖏᑦ ᐊᕐᓇᐃᑦ ᐃᒃᐱᒍᓱᒃᐳᑦ ᒪᓕᒐᑎᒍᑦ ᐱᓕᕆᔾᔪᓯᐅᔪᒥ 
ᐃᑲᔪᕐᓂᖅᓴᐅᓂᖓᓂ ᐋᓐᓂᖅᓯᕆᔨᐅᔪᒥ ᐊᕐᓇᒥᐅᙱᑦᑐᖅ. 
ᐅᖃᐅᓯᖃᓚᐅᖅᐳᑦ ᐃᓱᒫᓘᑕᐅᔪᓂ ᑲᓇᑕᒥ ᐸᓖᓯᒃᑯᑦ (RCMP) 
ᑭᐅᓂᖓᓂ ᐊᑯᓂᐅᓂᖓᓂ ᐅᖃᓗᖕᓂᐅᔪᓄᑦ ᐅᓂᒃᑳᕆᑎᓪᓗᒋᑦ 
ᐋᓐᓂᖅᓯᕆᓂᐅᔪᒥ ᐅᕝᕙᓘᓐᓃᑦ ᓱᕋᐃᓂᐅᔪᓂ ᑐᐊᕕᕐᓇᖅᑐᒃᑯᑦ 
ᓴᐳᔾᔭᐅᓯᒪᓂᕐᒧᑦ ᑎᓕᓯᔾᔪᑎᓂᑦ. ᐃᓚᖏᑦ ᐃᓄᖕᓄᑦ ᐱᔨᑦᑎᕋᖅᑎᐅᔪᑦ 
ᐅᖃᐅᓯᖃᑲᑕᓚᐅᖅᐳᑦ ᐊᔾᔨᒌᙱᓐᓂᖏᓐᓂᒃ ᒪᓕᒐᑎᒍᑦ 
ᐱᓕᕆᔾᔪᓯᐅᔪᒥ ᐊᒻᒪ ᐃᓄᐃᑦ ᐃᓕᖅᑯᓯᖏᑦᑎᒍᑦ, ᐅᒃᐱᕈᓱᖕᓂᐅᔪᒥ 
ᐊᑐᙱᓐᓂᖃᑐᐃᓐᓇᕆᐊᓕᖕᒥ. 

ᖄᒃᑲᓐᓂᐊᒍᑦ ᐃᑲᔪᖅᓱᐃᓂᐅᔪᓂ 
ᐊᒻᒪᓗ ᖃᐅᔨᒋᐊᒃᑲᓐᓂᕐᓂᐅᔪᒥ 
ᐱᔭᕆᐊᓕᖕᓂ
ᐊᐱᖅᓱᖅᓴᐅᓂᐅᔪᑦ ᐊᒻᒪ ᑕᐅᑐᒃᑕᑐᐊᖃᑲᐃᓐᓇᕐᓂᕐᒧᑦ ᑲᑎᙵᓂᐅᔪᓂ 
ᓇᓗᓇᐃᖅᓯᓚᐅᖅᐳᑦ ᐱᔭᕆᐊᖃᕐᓂᐅᔪᒥ ᐊᓯᖏᓐᓂ ᓄᓇᓕᖕᓂ 
ᐃᑲᔪᖅᓱᐃᓂᐅᔪᓂ ᐱᓕᕆᔾᔪᓯᐅᔪᓂ ᐃᑲᔪᕈᓐᓇᖅᑐᓂ ᐃᓚᒋᔭᐅᔪᓂ 
ᐃᓚᐅᖃᑕᐅᔪᓂᐃᓚᒌᓂᒃ ᐋᓐᓂᖅᓱᐃᕆᕙᖕᓂᖅ ᓄᖅᑲᖅᑎᑦᑎᓂᕐᒧᑦ 
ᒪᓕᒐᕐᒥ ᐱᓕᕆᓂᐅᔪᓂ. ᑖᒃᑯᐊ ᐃᓚᖃᖅᐳᖅ ᐅᑯᓂᖓ:

•	 ᑐᐊᕕᕐᓇᖅᑐᒥ ᐃᒡᓗᖃᖅᑎᑕᐅᓂᐅᔪᒥ ᐅᕝᕙᓘᓐᓃᑦ ᐅᖅᑯᐊᒃᓴᓂ 
ᑕᒪᒃᑭᓄᑦ ᐋᓐᓂᖅᓯᕆᔨᐅᔪᓄᑦ ᑎᓕᔭᐅᓯᒪᔪᓄᑦ ᐊᖏᕐᕋᒥ 
ᐊᓂᖁᔭᐅᔪᓂ, ᐊᒻᒪᓗᑦᑕᐅᖅ ᐊᕐᓇᓄᑦ ᐊᒻᒪ ᕿᑐᕐᙵᖏᓐᓄᑦ 
ᕿᒫᔪᓄᑦ ᐋᓐᓂᖅᓯᕆᓂᕐᒥᑦ. 

•	 ᑐᓴᐅᒪᔪᑎᒃᓴᑦ ᐃᑲᔪᖅᓱᐃᓂᐅᔪᓂ ᐊᑐᐃᓐᓇᐅᔪᓂ ᐅᕘᓇ ᐃᓚᒌᓂᒃ 
ᐋᓐᓂᖅᓱᐃᕆᕙᖕᓂᖅ ᓄᖅᑲᖅᑎᑦᑎᓂᕐᒧᑦ ᒪᓕᒐᕐᒥ ᐊᒻᒪᓗᑦᑕᐅᖅ 
ᐊᓯᖏᓐᓂ ᐱᓕᕆᐊᖑᔪᓂ ᑐᓂᔭᐅᓗᑎᒃ ᕿᒫᕝᕕᖕᓂ ᐊᒻᒪᓗ 
ᓄᓇᓕᖕᓂ ᐃᓂᐅᔪᓄᑦ. 

•	 ᐅᓄᕐᓂᖅᓴᓂ ᐱᓕᕆᐊᖑᔪᓂ ᑐᓂᔭᐅᓗᑎᒃ ᑭᐅᓂᕐᒧᑦ 
ᓇᓗᓇᐃᖅᑕᐅᓯᒪᔪᓄᑦ ᐱᔭᕆᐊᓕᖏᓐᓂ ᐊᕐᓇᓄᑦ ᐊᒻᒪ ᓱᕈᓯᕐᓄᑦ. 

•	 ᐃᓄᖕᓄᑦ−ᑐᕌᖓᔪᓂ ᒪᒥᓴᕐᓂᕐᒧᑦ ᐱᔨᑦᑎᕋᕐᓂᕐᓄᑦ ᐊᒻᒪᓗ 
ᖃᓄᐃᙱᑦᑎᐊᕐᓂᕐᒧᑦ ᐱᓕᕆᐊᖑᔪᓄᑦ. 

•	 ᐃᓚᒌᓄᑦ ᐃᑲᔪᖅᓱᐃᓂᐅᔪᒥ ᐊᒻᒪᓗ ᐃᓄᓕᕆᔨᓂᑦ, ᓈᒻᒪᒃᑐᒥ 
ᐱᓂᕐᓗᒃᑕᐅᓯᒪᔪᓄᑦ−ᐅᖃᐅᔾᔨᔪᓄᑦ ᐊᒻᒪᓗ ᐃᓕᖅᑯᓯᒧᑦ 
ᐃᒃᐱᖕᓇᓗᐊᕐᑐᓂᒃ ᐱᓕᒻᒪᒃᓴᕐᓂᖅ, ᑐᓂᓯᔪᓐᓇᖅᑐᓂ 
ᖃᐅᔨᒋᐊᒃᑲᓐᓂᕐᓂᕐᐅᔪᒥ ᐃᓚᒋᔭᐅᔪᓄᑦ. 

ᐱᔭᕆᐊᖃᕐᓂᐅᔪᒥ ᑕᒪᒃᑭᐅᒪᔪᒥ 
ᑐᕌᒐᖃᕐᓂᐅᔪᒥ
ᑕᒪᒃᑭᑦ ᐊᕐᓇᐃᑦ ᐊᑐᖅᓯᒪᔪᑦ ᐋᓐᓂᖅᓱᐃᕆᔭᐅᕙᖕᓂᕐᒥᒃ ᐊᒻᒪᓗ 
ᐱᔨᑦᑎᕋᖅᑎᐅᔪᑦ ᐅᖃᐅᓯᖃᓚᐅᖅᐳᑦ ᐃᓱᒪᒋᔭᒥᓂᑦ ᐱᔭᕆᐊᖃᕐᓂᐅᔪᒥ 
ᒪᓕᒐᑐᐃᓐᓇᐅᙱᑦᑐᒥ ᐋᖅᑭᒃᓯᓂᕐᒧᑦ ᐃᓚᒌᓄᑦ ᐋᓐᓂᖅᓯᕆᓂᕐᒥᑦ 
ᓄᓇᕗᒻᒥ. ᐊᑲᐅᙱᓕᐅᕈᑕᐅᔪᖅ ᐃᓚᒌᓄᑦ ᐋᓐᓂᖅᓯᕆᓂᕐᒥᑦ ᓇᓗᓇᖅᑑᕗᖅ 
ᐊᒻᒪᓗ ᐱᔭᕆᐊᖃᖅᑎᑦᑎᕗᖅ ᑕᒪᐃᑎᒎᕐᓂᖅᓴᐅᔪᒥ ᑐᕌᒐᕆᔭᐅᔪᒥ.

ᓴᙱᓂᖅ ᐊᒻᒪᓗ ᐆᒪᔪᓐᓇᕐᓂᖅ
ᐊᑐᖅᓯᒪᒐᓗᐊᖅᑎᓪᓗᒋᑦ ᐃᓚᒌᓄᑦ ᐋᓐᓂᖅᓯᕆᓂᕐᒥᑦ, ᐅᓄᖅᑐᑦ ᐃᓄᐃᑦ 
ᐊᕐᓇᐃᑦ ᓇᓂᓯᓯᒪᕗᑦ ᓴᙱᓂᖏᓐᓄᑦ ᑕᒪᑐᒥᖓ ᐊᓂᒍᐃᔪᓐᓇᖅᓯᓯᒪᔪᑦ 
ᖃᓄᐃᓕᖓᓂᖏᓐᓂ. ᐊᕐᓇᐃᑦ ᐊᐱᖅᓱᖅᑕᐅᔪᑦ ᓇᓂᓯᕙᒃᐳᑦ 
ᖃᓄᐃᓕᐅᕋᓱᖕᓂᒃᑯᑦ ᐃᒻᒥᖕᓂᒃ ᐃᑲᔪᖃᑦᑕᐅᑎᔪᓐᓇᖅᑐᑦ, ᓲᕐᓗ 
ᖃᓄᐃᓕᐅᕋᔭᕐᓂᖏᓐᓂᒃ ᐊᑦᑕᓇᔾᔭᐃᖅᓯᒪᓂᕐᒧᑦ ᐸᕐᓇᐅᑎᓕᐅᕐᓗᑎᒃ 
ᐅᖃᖃᑎᖃᖅᓯᒪᓗᑎᒃ ᓴᓂᓕᖏᓐᓂ ᐅᕝᕙᓘᓐᓃᑦ ᐃᓚᖏᓐᓂ 
ᐊᐱᕆᔭᕆᐊᖃᓕᕈᑎᒃ ᐃᑲᔪᖅᑕᐅᔪᒪᓂᕐᒧᑦ. ᕿᒫᕝᕕᐅᔪᑦ ᐃᑲᔪᕈᓐᓇᕐᒥᔪᑦ 
ᐊᕐᓇᓂᒃ ᒪᓕᒐᕐᓂᒃ ᖃᐅᔨᕚᓪᓕᖅᑎᑦᑎᓂᒃᑯᑦ ᐊᒻᒪ ᖃᐅᔨᑎᑦᑎᓗᑎᒃ 
ᐱᓕᕆᐊᖃᖅᐸᒃᑐᓂᒃ ᐃᑲᔪᕈᓐᓇᖅᑐᓂᒃ ᑲᒪᒋᔭᖃᓂᕐᒥ ᐃᓚᒌᓂᒃ 
ᐋᓐᓂᖅᓯᕆᓂᕐᒥᑦ.

ᐱᕈᖅᓴᐃᓂᖅ 
ᐱᓕᕆᑦᑎᐊᕈᓐᓇᕐᓂᐅᔪᓂ
ᑕᐃᒪᓐᓇᑎᑐᑦ ᐱᒻᒪᕆᐅᒋᕗᖅ ᐅᔾᔨᕈᓱᖕᓂᕐᒥ ᐱᐅᔪᓂ ᐅᓂᒃᑳᖅᑐᐊᓂ 
ᐅᖃᐅᓯᐅᓚᐅᕆᕗᑦ ᑕᒪᒃᑭᓂ ᐊᕐᓇᓂ ᐊᒻᒪ ᐊᑐᖅᓯᒪᔪᓂ 
ᐋᓐᓂᖅᓱᐃᕆᔭᐅᕙᖕᓂᕐᒥᒃ ᐊᒻᒪ ᐱᔨᑦᑎᕋᖅᑎᐅᔪᓂᑦ. ᓇᓗᓇᙱᑎᓪᓗᒍ 
ᐃᓚᑰᓂᖃᕐᓂᖓᓂ ᐱᓕᕆᔾᔪᓯᐅᔪᒥ, ᐃᓚᒌᓂᒃ ᐋᓐᓂᖅᓱᐃᕆᕙᖕᓂᖅ 
ᓄᖅᑲᖅᑎᑦᑎᓂᕐᒧᑦ ᒪᓕᒐᖅ ᐊᑐᐃᓐᓇᖃᖅᑎᑦᑎᕗᖅ ᐃᑲᔪᖅᓱᐃᓂᐅᔪᒥ 
ᐊᕐᓇᓄᑦ ᐊᑐᖅᑐᓂ ᐃᓚᒌᓄᑦ ᐋᓐᓂᖅᓯᕆᓂᕐᒥᑦ. ᐅᑯᐊ 
ᐱᓕᕆᑦᑎᐊᕈᓐᓇᕐᓂᐅᔪᑦ ᑎᑎᕋᖅᑕᐅᓯᒪᕗᑦ ᐊᒻᒪ ᐅᖃᐅᓯᐅᓪᓗᑎᒃ 
ᑭᖑᓂᐊᒍᑦ ᐱᓕᕆᐊᖑᔪᒧᑦ ᓇᓂᔭᐅᓂᐅᔪᓂ2. ᐃᓕᑦᑎᓂᖅ ᐅᑯᓇᙵᑦ 
ᐊᑐᖅᑕᐅᓂᑯᓂ ᐱᕐᔪᐊᖑᓂᐊᖅᐳᑦ ᐃᑳᖅᑎᑦᑎᓂᕐᒧᑦ ᐃᓚᑰᓂᐅᔪᓄᑦ. 

ᐱᐅᓪᓚᕆᒃᑲᓗᐊᕐᒪᖔᖅ 
ᓇᓂᔭᐅᓂᐅᔪᓂ
ᐸᐅᒃᑑᑎᒃᑯᑦ ᐊᒻᒪ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ 
ᐊᖏᖅᓯᒪᕗᑦ ᐅᖃᐅᓯᖃᕐᓂᕐᒥ ᑭᖑᓂᐊᒍᑦ ᐱᓕᕆᐊᖑᔪᒧᑦ 
ᓇᓂᔭᐅᓂᐅᔪᓂ ᐅᑯᓇᙵᑦ ᐊᕐᓇᐃᑦ ᐊᑐᖅᓯᒪᔪᓂ 
ᐋᓐᓂᖅᓱᐃᕆᔭᐅᕙᖕᓂᕐᒥᒃ ᐃᓚᐅᖃᑕᐅᓚᐅᖅᑐᓂ ᐊᐱᖅᓱᖅᑕᐅᓂᐅᔪᓂ 
ᐊᒻᒪᓗᑦᑕᐅᖅ ᐱᔨᑦᑎᕋᖅᑎᐅᔪᓄᑦ ᐊᒻᒪ ᐱᓕᕆᖃᑕᐅᔪᓄᑦ ᐃᓚᐅᓚᐅᖅᑐᓂ 
ᑕᐅᑐᒃᑕᑐᐊᖃᑲᐃᓐᓇᕐᓂᕐᒧᑦ ᑲᑎᙵᓂᐅᔪᓂ ᓇᓗᓇᐃᖅᓯᓂᕐᒧᑦ 
ᑐᓴᖅᑕᐅᓚᐅᖅᑐᓂ, ᐊᒻᒪᓗ ᐱᔭᐅᓚᐅᖅᑐᓄᑦ ᐅᖃᐅᓯᐅᓂᐅᔪᓂ  
ᐊᒻᒪ ᐱᒻᒪᕆᐅᔪᓂ ᓇᓂᔭᐅᓂᐅᔪᓂᑦ.

ᑕᖅᑭᐅᔪᓂ ᔪᓚᐃ, ᐋᒡᒌᓯ ᐊᒻᒪ ᓯᑎᐱᕆᒥ, 6−ᓂ ᖃᕋᓴᐅᔭᑎᒍᑦ 
ᐃᓕᓐᓂᐊᕐᓂᐅᔪᒥ ᑲᑎᒪᓂᐅᔪᓂ ᐱᓕᕆᐊᖑᓚᐅᖅᐳᑦ 20-ᖑᔪᓂ 
ᓯᕗᓪᓕᖅᐸᐅᔪᒥ 31-ᖑᔪᓂ ᑕᐅᑐᒃᑕᑐᐊᖃᑲᐃᓐᓇᖅᑐᒥ ᑲᑎᙵᓂᐅᔪᓂ 
ᐃᓚᐅᖃᑕᐅᔪᓄᑦ (ᐱᔨᑦᑎᕋᖅᑎᐅᔪᑦ) ᐃᓚᐅᓪᓗᑎᒃ. ᐸᐅᒃᑑᑎᒃᑯᑦ ᐊᒻᒪ 
ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ ᑲᑎᒪᖃᑎᖃᓚᐅᕆᕗᑦ 
ᑕᓪᓕᒪᓂ ᐱᒻᒪᕆᐅᔪᓂ ᐱᓕᕆᖃᑕᐅᔪᓂ ᐅᖃᐅᓯᖃᕐᓂᕐᒧᑦ ᐱᒻᒪᕆᐅᔪᓂ 
ᓇᓂᔭᐅᓂᐅᔪᓂ ᐃᓚᖃᖅᑐᒥ ᑐᒃᓯᕋᖅᑕᐅᔪᓄᑦ ᐊᑐᖁᔭᐅᓇᔭᖅᑐᓂ 
(ᐃᓚᓕᐅᔾᔭᐅᓯᒪᔪᖅ A) ᐊᒻᒪ ᐊᐱᕆᓪᓗᑎᒃ ᐅᖃᐅᓯᒃᓴᒥᓂᑦ ᐱᔾᔪᑎᖃᖅᑐᒥ 
ᒪᓕᖕᓂᐊᖅᑐᓂ ᖃᓄᐃᓕᐅᕈᑕᐅᓂᐊᖅᑐᓄᑦ.

ᐱᔨᑦᑎᕋᖅᑎᐅᔪᑦ ᓇᓗᓇᐃᖅᓯᓚᐅᖅᐳᑦ ᑭᖑᓂᐊᒍᑦ ᓇᓂᔭᐅᓂᐅᔪᓂ 
ᐅᓂᒃᑳᕆᐊᓪᓚᒃᖢᑎᒃ ᐊᒃᑐᐃᓂᐅᔪᒥ ᐱᖅᑯᓯᕆᙱᑕᓄᑦ 
ᐱᐅᓯᖃᓕᖅᑎᑕᐅᓂᕐᒥ ᐱᖅᑯᓯᑐᖃᖅᑎᒍᑦ ᐃᓄᐃᑦ ᐃᓅᓯᖏᓐᓂ ᐊᒻᒪᓗ 
ᐃᓚᒌᖑᔪᓄᑦ ᑲᑎᙵᓂᐅᔪᓂ. ᐱᖅᑯᓯᕆᙱᑕᓄᑦ ᐱᐅᓯᖃᓕᖅᑎᑕᐅᓂᕐᒥ 
ᐱᓗᐊᖅᑐᒥ ᑕᐃᔭᐅᓚᐅᖅᐳᖅ ᐱᐅᓪᓚᕆᒃᑲᓗᐊᕐᒪᖔᖅ ᓇᓂᔭᐅᓂᐅᔪᓂ 
ᐱᓪᓚᕆᐅᓪᓗᓂ ᐱᔾᔪᑕᐅᓂᖓᓂ ᐊᑲᐅᙱᓕᐅᕈᑕᐅᔪᒧᑦ ᐃᓚᒌᓄᑦ 
ᐋᓐᓂᖅᓯᕆᓂᕐᒥᑦ ᓄᓇᕗᒻᒥ.

ᐱᔨᑦᑎᕋᖅᑎᐅᔪᑦ ᓴᙱᒃᑎᒋᐊᖅᓯᓚᐅᖅᐳᑦ ᐱᐅᙱᑦᑐᓂ 
ᐊᒃᑐᐃᓂᐅᔪᓄᑦ ᓱᓐᓂᕈᑕᐅᓲᓂ ᓱᐴᖅᑐᒐᕐᓂ ᐊᒻᒪ ᐃᒥᐊᓗᖕᒥ ᐊᒻᒪᓗ 
ᐃᑲᔪᖅᓱᐃᓂᖓᓂ ᐃᓚᒌᓄᑦ ᐋᓐᓂᖅᓯᕆᓂᕐᒥᑦ − ᐱᓗᐊᖅᑐᒥ 
ᐱᑕᖃᙱᓗᐊᕐᓂᖓᓂ ᐃᑲᔪᖅᓱᐃᓂᐅᔪᒥ ᓄᓇᓕᖕᓂ ᑕᐃᒃᑯᓄᖓ 
ᐱᔭᕆᐊᖃᓪᓚᕆᒃᑐᓄᑦ. ᐱᔪᓐᓇᕐᓂᖅ ᐊᑐᐃᓐᓇᖃᕐᓂᕐᒧᑦ ᐃᑲᔪᖅᓱᐃᓂᐅᔪᒥ 
ᐅᖃᐅᓯᐅᓚᐅᖅᐳᖅ ᐊᑯᓂᐅᔪᒥ. ᐊᑐᐃᓐᓇᖃᕐᓂᖓᓂ ᐃᓅᓯᓕᕆᓂᐅᔪᒥ 
ᐱᒻᒪᕆᐅᓚᐅᖅᐳᖅ, ᐱᓗᐊᖅᑐᒥ ᐃᓅᓯᓕᕆᓂᐅᔪᒥ ᐱᔨᑦᑎᕋᕐᓂᕐᒧᑦ 
ᑕᐅᑐᒃᑕᑐᐊᖃᑲᐃᓐᓇᖅᑐᓂ ᒪᒃᑯᒃᑐᓄᑦ. ᓱᕋᐃᓂᕐᒥ ᐊᑐᖅᑕᐅᕙᖕᓂᐅᔪᒥ 
ᐃᓚᒌᓄᑦ ᐋᓐᓂᖅᓯᕆᓂᕐᒥᑦ, ᐱᒻᒪᕆᐅᕗᖅ ᐃᑲᔪᖅᓱᐃᔪᓐᓇᕐᓂᕐᒥ ᓱᕈᓯᕐᓂ 
ᐊᒻᒪ ᒪᒃᑯᒃᑐᓂ ᐱᕋᔭᒃᑕᐅᖃᑦᑕᓕᓚᐅᙱᓐᓂᖏᓐᓂ ᐅᕝᕙᓘᓐᓃᑦ 
ᐊᓐᓂᖅᓯᕆᔨᙳᓚᐅᙱᓐᓂᖏᓐᓂ ᐃᒻᒥᖕᓂᒃ − ᐊᒻᒪᓗᑦᑕᐅᖅ ᑕᐃᒃᑯᓄᖓ 

ᒫᓐᓇᐅᔪᒥ ᐱᓕᕆᔪᓄᑦ ᐃᓚᒌᓄᑦ ᐋᓐᓂᖅᓯᕆᓂᕐᒥᑦ.

ᐊᑲᐅᙱᓕᐅᕈᑕᐅᔪᖅ ᐃᓚᒌᓄᑦ ᐋᓐᓂᖅᓯᕆᓂᕐᒥᑦ ᓇᓗᓇᖅᑑᕗᖅ 
ᐊᒻᒪᓗ ᐱᔭᕆᐊᖃᖅᑎᑦᑎᕗᖅ ᑕᒪᒃᑭᐅᒪᓂᖅᓴᐅᔪᒥ ᑐᕌᒐᕆᔭᐅᔪᒥ. 
ᐊᐱᖅᓱᕐᓂᐅᔪᑎᒍᑦ ᐊᒻᒪ ᑕᐅᑐᒃᑕᑐᐊᖃᑲᐃᓐᓇᕐᓂᕐᒧᑦ ᑲᑎᙵᓂᐅᔪᓂ 
ᐊᒻᒪ ᐊᓱᐃᓛᒃ ᐅᕘᓇ ᐱᐅᓪᓚᕆᒃᑲᓗᐊᕐᒪᖔᖅ ᓇᓂᔭᐅᓂᐅᔪᓂ 
ᐃᓕᓐᓂᐊᕐᓂᐅᔪᒥ ᑲᑎᒪᓂᐅᔪᓂ, ᐸᐅᒃᑑᑎᑦ ᐊᒻᒪ ᒪᓕᒐᓕᕆᔨᒃᑯᑦ 
ᑲᑐᔾᔨᖃᑎᒌᖏᑦ ᓄᓇᕗᒻᒥ ᑐᓴᓚᐅᖅᐳᑦ ᐱᔭᕆᐊᖃᕐᓂᖃᕐᓂᖓᓂ 
ᐊᓯᖏᓐᓂ ᐋᖅᑭᒃᓯᒪᓂᐅᔪᓂ ᐃᑲᔪᖅᓱᐃᓂᐅᔪᓂ ᐊᒻᒪᓗ  
ᐱᓕᕆᐊᖑᔪᓂ, ᓲᕐᓗ:

•	 ᐊᖓᔪᖅᑳᖑᓂᕐᒧᑦ ᐱᓕᕆᐊᖑᔪᓂ 

•	 ᐃᓄᖕᓄᑦ−ᑐᕌᖓᔪᓂᒃ ᖃᓄᐃᑎᑦᑕᐃᓕᒍᑎᓂᒃ  
ᐊᒻᒪ ᖃᓄᐃᙱᑦᑎᐊᕐᓂᕐᒧᑦ ᐱᓕᕆᐊᖑᔪᓂᑦ 

•	 ᐱᓕᕆᐊᖑᔪᓂ ᖃᓄᐃᙱᑦᑎᐊᖅᑐᓄᑦ ᐊᐃᑉᐸᕇᖕᓂᕐᓄᑦ 
•	 ᕿᒫᕝᕕᖕᓂ ᐊᒻᒪ ᒪᒥᓴᕐᓂᕐᒧᑦ ᐱᓂᕆᐊᖑᔪᓂ ᐋᓐᓂᖅᓯᕆᔨᐅᔪᓄᑦ 
•	 ᐅᓗᕆᐊᓇᙱᑦᑐᒥ ᐃᒡᓗᖃᕐᓂᕐᒥᒃ, ᑕᒪᐃᓐᓄᑦ ᐋᓐᓂᕐᓱᐃᔨᒧᑦ, 

ᐱᕋᔭᒃᑕᐅᔪᒧᑦ, ᐊᒻᒪ ᕿᑐᕐᙵᖏᓐᓄᑦ (ᐃᓚᖃᖅᑐᒥ ᒪᕐᕈᖓᓂ 
ᐱᓕᕆᓂᐅᔪᒥ ᐃᒡᓗᖃᖅᑎᑕᐅᓂᐅᔪᒥ ᐊᒻᒪᓗ ᐊᑭᑐᓗᐊᙱᑦᑐᒥ 
ᐃᒡᓗᖃᖅᑎᑕᐅᓂᕐᒥ). 

ᐱᔨᑦᑎᕋᖅᑎᐅᔪᑦ ᐅᖃᓪᓚᓚᐅᕆᕗᑦ ᐱᔭᕆᐊᖃᕐᓂᐅᔪᒥ ᖄᒃᑲᓐᓂᐊᒍᑦ 
ᐱᓕᒻᒪᒃᓴᕐᓂᖃᕆᐊᖃᕐᓂᕐᒥ ᐃᒻᒥᖕᓄᑦ, ᐱᓗᐊᖅᑐᒥ ᐃᓕᖅᑯᓯᒧᑦ 
ᐊᒃᑐᖅᑕᐅᓴᕋᐃᓂᐅᔪᒥ ᐱᓕᒻᒪᒃᓴᕐᓂᕐᒥ. ᖁᑦᑎᒃᑐᒥ ᓴᖑᖃᑦᑕᕐᓂᖓᓂ 
ᐃᖅᑲᓇᐃᔭᖅᑎᐅᔪᓄᑦ ᐅᓄᕐᓂᖓᓂ ᐱᔭᕆᐊᖃᖅᑎᑦᑎᕗᖅ 
ᐃᖏᕐᕋᐃᓐᓇᖅᑐᒥ ᐱᓕᒻᒪᒃᓴᐃᓂᐅᔪᒥ ᐊᒻᒪ ᐃᑲᔪᖅᓱᐃᓂᐅᔪᒥ 
ᐱᔨᑦᑎᕋᖅᑎᐅᔪᓄᑦ. ᖄᒃᑲᓐᓂᐊᒍᑦ ᐱᓕᒻᒪᒃᓴᒃᑲᓐᓂᕐᓂᐅᔪᒥ, 
ᐃᓕᓐᓂᐊᕐᓂᐅᔪᒥ ᑲᑎᒪᓂᐅᔪᒥ ᐃᓚᐅᖃᑕᐅᔪᑦ ᐅᖃᓪᓚᓚᐅᖅᑐᓄᑦ 
ᐱᔭᕆᐊᖃᕐᓂᐅᔪᒥ ᐅᓄᕐᓂᖅᓴᓂ ᐊᔾᔨᒌᙱᑦᑐᓂ−ᐱᓕᕆᔨᐅᔪᓄᑦ 
ᑲᑐᔾᔨᖃᑎᒌᖕᓂᐅᔪᒥ ᐊᒻᒪᓗ ᑐᓴᐅᒪᔾᔪᑎᒃᓴᓂ−ᐅᖃᐅᓯᖃᕐᓂᐅᔪᒥ.  
ᐃᓚᖏᑦ ᓄᓇᓕᐅᔪᑦ ᒫᓐᓇᐅᔪᒥ ᑕᐃᒪᐃᑦᑐᒐᓚᖕᓂ ᑲᑐᔾᔨᖃᑎᖃᖅᐳᑦ 
ᒫᓐᓇᒥ ᐱᓕᕆᔪᒥ, ᕿᒥᕐᕈᐊᖅᑕᐅᒃᑲᓐᓂᕈᓐᓇᖅᑐᒥ ᐆᒃᑑᑕᐅᓗᓂ  
ᐊᓯᖏᓐᓄᑦ ᓄᓇᓕᐅᔪᓄᑦ.  

ᐅᓇ ᒪᓕᒃᑐᖅ ᓇᓗᓇᐃᕈᑎ ᑐᓂᓯᕗᖅ ᑲᑎᙵᓂᐅᔪᒥ ᑐᓴᐅᒪᔪᑎᒃᓴᓂᑦ, ᓄᑖᙳᕆᐊᖅᑎᑕᐅᓂᐅᔪᓂ ᐊᒻᒪ ᐃᓱᒪᒋᔭᐅᓂᐅᔪᓂ ᐃᓚᒌᓄᑦ ᐋᓐᓂᖅᓯᕆᓂᕐᒥᑦ ᓄᓇᕗᒻᒥ3. 
 

ᐱᓕᕆᐊᖑᓂ-
ᕆᔭᐅᔪᓂᑦ

ᖃᐅᔨᓴᕐᓂᖅ 
ᐱᒻᒪᕆᐅᔪᓂ 
ᖃᐅᔨᔭᐅᔪᑦ 

ᑐᓴᓚᐅᖅᑕᑦᑎᓐᓂ 

ᐱᖅᑯᓯᕆᙱᑕᓄᑦ 
ᐱᐅᓯᖃᓕᖅ-
ᑎᑕᐅᓂᕐᒥ 

ᐊᑐᕐᓂᖃᐅᑎᖓ 
ᐃᓄᖕᓂ 
ᐃᓅᖃᑎᒌᖑᔪᓄᑦ

ᐊᒃᑐᐃᓂᐅᔪᓂ 
ᐃᓚᒋᔭᐅᔪᓄᑦ ᐊᒻᒪᓗ 
ᐊᐃᑉᐸᕇᖕᓂᐅᔪᓄᑦ

•	 ᐊᓯᐅᔨᓂᐅᔪᒥ ᐃᓄᖕᓄᑦ ᑭᓇᐅᓂᖏᓐᓂ, ᐱᓗᐊᖅᑐᒥ ᓄᓇᓕᖕᓂ ᑭᒡᓕᐅᔪᓄᑦ.
•	 ᐃᓄᑐᖃᐃᑦ ᐃᓚᐅᓂᖅᓴᐅᕙᓚᐅᖅᐳᑦ ᖁᕝᕙᖅᓴᐃᓂᕐᒥ ᐃᓄᐃᑦ ᐃᓕᖅᑯᓯᖓᓐᓂ − ᓱᕈᓯᕐᓂ 

ᖁᙱᐊᖅᖢᑎᒃ ᐊᒻᒪ ᐃᓕᑦᑎᓪᓗᑎᒃ ᐃᓅᓯᕐᒧᑦ ᐊᔪᙱᓐᓂᐅᔪᓂ ᐱᔭᕆᐊᓕᖕᓂ ᐆᒪᔪᓐᓇᕐᓂᕐᒧᑦ.
•	 ᖃᓪᓗᓈᓂ ᐊᔭᐅᕆᓂᐅᔪᓂ, ᓲᕐᓗ ᓯᐊᒻᒪᖅᑎᑦᑎᓂᐅᔪᓂ, ᐃᓅᖃᑎᒌᓄᑦ ᓯᐊᒻᒪᖅᑎᑦᑎᓂᐅᔪᓄᑦ ᐊᒻᒪᓗ 

ᑕᕐᕆᔮᒃᓴᓄᑦ ᐱᙳᐊᕈᑎᓄᑦ, ᐱᐅᙱᑦᑐᒥ ᐊᒃᑐᐃᓯᒪᕗᑦ ᐃᓚᒌᖑᔪᓂ ᑲᑎᙵᓂᐅᔪᒥ. ᐅᑯᐊ ᐊᔭᐅᕆᓂᐅᔪᑦ 
ᐃᑲᔪᖅᓱᐃᓯᒪᕗᑦ ᐊᔾᔨᒌᙱᑦᑐᓂᒃ ᐱᐅᓯᖃᑎᒌᖑᔪᓂᑦ ᓱᕋᑦᑎᕆᓂᐅᔪᒥ − ᑭᓱᓕᒫᑦ ᐱᔾᔪᑎᖃᖅᐳᑦ 
ᐃᓱᒪᖅᓱᕐᓂᕐᒥ ᑭᓇᐅᓂᖓᓂ. ᒫᓐᓇ ᑭᒃᑯᓕᒫᑦ ᓇᓂᓯᔭᕆᐊᖃᓕᖅᐳᑦ ᓇᒧᙵᐅᓂᐊᕐᓂᖏᓐᓂ, ᑭᓯᐊᓂ 
ᐊᔪᕆᖅᓱᖅᑕᐅᓂᑭᖦᖢᑎᒃ.

•	 ᐊᓯᐅᔨᓂᐅᔪᒥ ᑲᑎᙵᓂᖃᕐᓂᐅᔪᒥ ᐊᖓᔪᖅᑳᖑᔪᓂ ᐊᒻᒪ ᓱᕈᓯᕐᒥ. ᐱᖅᑯᓯᕆᙱᑕᓄᑦ 
ᐱᐅᓯᖃᓕᖅᑎᑕᐅᓂᕐᒥ ᐱᑎᑕᐅᓚᐅᖅᐳᖅ ᓱᕈᓯᕐᓂ ᐊᖅᓵᖅᑕᐅᓂᖏᓐᓂ ᐊᖓᔪᖅᑳᒥᓂᒃ, ᐊᒻᒪ 
ᐊᓯᐅᔨᓂᐅᔪᒥ ᑲᑎᙵᓂᐅᔪᒥ ᐊᖓᔪᖅᑳᖑᔪᓂ ᐊᒻᒪᓗ ᕿᑐᕐᙵᒥᓂᑦ. ᐱᕈᖅᓴᐃᒃᑲᓐᓂᕐᓂᐅᔪᒥ 
ᑲᑎᙵᓂᐅᔪᒥ ᐱᔭᕆᐊᖃᕐᓂᖓᓂ ᓯᕗᓪᓕᐅᔾᔭᐅᔭᕆᐊᖃᖅᐳᖅ.

•	 ᐊᖏᒡᓕᒋᐊᕐᓂᐅᔪᒥ ᐋᓐᓂᖅᓯᕆᓂᕐᒥᑦ ᐱᔾᔪᑎᖃᖅᐳᖅ ᐊᓯᐅᔨᓂᐅᔪᒥ ᑭᓇᐅᓂᖓᓂ.
•	 ᐊᑐᓕᒪᓂᕐᒧᑦ ᓂᐅᕕᕐᓂᕐᒥ ᐱᖁᑎᓂᑦ (ᖃᓪᓗᓈᑦ ᓄᓇᖓᓐᓂ) ᐆᒪᓇᓱᐊᕐᓂᕐᒧᑦ ᐅᓇᐅᙱᖔᖅᑐᒥ 

ᐃᓕᑦᑎᓂᕐᒥ ᐱᖅᑯᓯᑐᖃᖅᑎᒍᑦ ᐆᒪᔪᓐᓇᕐᓂᕐᒧᑦ ᐊᔪᙱᓐᓂᐅᔪᓂ ᓲᕐᓗ ᒥᖅᓱᕐᓂᕐᒥ ᐊᒻᒪ ᐊᖑᓇᓱᖕᓂᕐᒥ.

ᐋᖓᔮᕐᓇᖅᑐᓂ 
ᓱᐴᖅᑐᒐᕐᓂ ᐊᒻᒪ 
ᐃᒥᐊᓗᒃ

ᐱᔾᔪᑕᐅᔪᑦ 
ᐃᑲᔪᖅᓱᐃᕙᒃᑐᒥ 
ᐃᓚᒌᓄᑦ 
ᐋᓐᓂᖅᓯᕆᓂᕐᒥᑦ

•	 ᖃᓪᓗᓈᓂ ᓯᐊᒻᒪᖅᑎᑦᑎᓂᐅᔪᓂ ᑕᑯᒃᓴᐅᑎᑦᑎᔪᓂ ᐃᓄᖕᓂ ᐊᓕᐊᓇᐃᒍᓱᒃᑐᓂ ᓱᓐᓂᕈᑕᐅᓲᓂ 
ᓱᐴᖅᑐᒐᕐᓂ ᐊᒻᒪ ᐃᒥᐊᓗᖕᒧᑦ − ᐱᐅᙱᑦᑐᓂ ᐊᒃᑐᐃᓂᐅᔪᓂ ᒪᒃᑯᒃᑐᓄᑦ; ᐊᖏᒡᓕᒋᐊᖅᑐᒥ  
ᐱᐅᔪᓂ ᐅᖃᐅᓯᒃᓴᓕᐅᕐᓂᕐᒥ ᐱᔭᕆᐊᖃᖅᐳᑦ.

•	 ᑲᑎᖅᓱᖅᑕᐅᕙᓪᓕᐊᓂᕐᒥ ᑮᓇᐅᔭᓂ ᑐᖅᑯᖅᑕᐅᓯᒪᓪᓗᑎᒃ ᐱᕈᖅᐸᓪᓕᐊᑎᑕᐅᔪᓂ ᐱᒋᐊᕈᑕᐅᔪᓂ 
ᑕᐅᑐᒃᑕᑐᐊᖃᑲᐃᓐᓇᖅᑐᓂ ᓴᙱᒃᑎᒋᐊᖅᓯᔪᓂ ᐱᓕᕆᑦᑎᐊᕈᒪᓂᕐᒧᑦ ᐊᖓᔪᖅᑳᖑᔪᓂ ᐊᒻᒪ ᐃᓄᑐᖃᕐᓂ 
ᐃᓚᐅᓂᖅᓴᐅᓂᖏᓐᓂ ᒪᒃᑯᒃᑐᓂ ᐊᒻᒪᓗ ᐊᔾᔪᒥᒋᔭᐅᓗᑎᒃ. ᐊᔭᐅᕆᓗᓂ ᐊᑐᖅᐸᙱᓐᓂᖏᓐᓂ 
ᓱᓐᓂᕈᑕᐅᕙᒃᑐᓂ ᓱᐴᖅᑐᒐᕐᓂ ᐊᒻᒪᓗ ᐃᒥᐊᓗᖕᒥ.

•	 ᓱᕈᓰᑦ ᐱᕈᖅᓴᔭᐅᔪᑦ/ᑎᒍᐊᖅᑕᐅᓯᒪᔪᓂ ᐊᓈᓇᑦᑎᐊᒃᑯᖏᓐᓂ ᐊᑖᑕᐊᒃᑯᖏᓐᓂ ᖃᐅᔨᒪᔭᐅᓪᓗᓂ 
ᓱᓕᓂᐅᕗᖅ, ᑕᐃᒪᓐᓇᑎᑐᑦ ᓱᕈᓯᕐᓂ ᐃᒃᐱᒍᓱᑦᑎᐊᕐᓂᖃᙱᑦᑐᓂ ᐊᖓᔪᖅᑳᖏᓐᓂ ᐅᕝᕙᓘᓐᓃᑦ 
ᐊᓈᓇᑦᑎᐊᒃᑯᖏᓐᓂ ᐊᑖᑕᐊᒃᑯᖏᓐᓂ, ᑮᓇᐅᔭᒧᑦ ᐊᒃᓱᕈᕈᑎᖃᕐᓂᖏᓐᓂ ᐃᑲᔪᖅᓱᐃᔪᓐᓇᖅᐳᑦ 
ᐃᓚᒌᑦᑎᐊᙱᓐᓂᖃᕐᓂᐅᔪᒥ ᑐᕌᖅᑎᑦᑎᔪᓐᓇᖅᑐᒥ ᐱᕋᔭᖕᓂᕐᒧᑦ ᖃᓄᐃᓕᐅᕐᓂᐅᔪᓄᑦ ᐊᑐᐃᓐᓇᖃᕐᓂᕐᒧᑦ 
ᓱᓐᓂᕈᑕᐅᓲᓂ ᓱᐴᖅᑐᒐᕐᓄᑦ ᐅᕝᕙᓘᓐᓃᑦ ᐃᒥᐊᓗᖕᒧᑦ.

•	 ᐱᑕᖃᙱᓗᐊᕐᓂᖓᓂ ᐃᒻᒥᓂᒃ ᐊᐅᓚᑦᑎᓂᕐᒧᑦ/ᑭᒡᓕᖃᖅᑎᑕᐅᓂᐅᔪᒥ ᓱᓐᓂᕈᑕᐅᓲᓂ ᓱᐴᖅᑐᒐᕐᓄᑦ 
ᐊᒻᒪᓗ ᐃᒥᐊᓗᖕᒥ ᓄᓇᓕᖕᓂ ᐃᓚᒋᐊᖅᓯᕗᖅ ᐊᑲᐅᙱᓕᐅᕈᑕᐅᔪᒧᑦ.

•	 ᐃᓄᐃᑦ ᐅᕗᙵᐅᔪᓄᑦ ᐊᒻᒪ ᐅᑎᖅᑐᓄᑦ ᐃᖅᑲᖅᑐᐃᕕᖕᒧᑦ ᖃᐅᔨᒪᔭᐅᓪᓗᓂ ᓱᓕᓂᐅᕗᖅ;  
ᓲᕐᓗ ᐃᖅᑲᖅᑐᒐᒃᓴᐃᑦ ᐱᔭᒃᓴᖃᕐᓂᖅᓴᐅᓕᖅᐳᖅ ᑕᐃᔅᓱᒪᓂᐅᓚᐅᖅᑐᒥ. ᐃᒥᐊᓗᒃ ᐱᔾᔪᑕᐅᒐᔪᒃᐳᖅ 
ᑐᕌᖅᑎᑦᑎᔪᒥ ᐱᕋᔭᖕᓂᕐᒧᑦ ᐃᖅᑲᖅᑐᒐᒃᓴᐅᓂᖓᓄᑦ.

•	 ᐱᔭᕆᐊᖃᕐᓂᐅᔪᒥ ᐋᔩᖃᑎᒌᑦᑎᐊᕐᓂᖅᓴᐅᔪᒥ ᐊᔪᙱᓐᓂᐅᔪᓂ ᐃᕈᖅᓴᓂᕐᒧᑦ ᖃᓄᐃᙱᑦᑎᐊᖅᑐᓂ 
ᐊᐃᑉᐸᕇᖕᓂᐅᔪᓄᑦ.

ᐱᓕᕆᐊᖑᓂ-
ᕆᔭᐅᔪᓂᑦ

ᖃᐅᔨᓴᕐᓂᖅ 
ᐱᒻᒪᕆᐅᔪᓂ 
ᖃᐅᔨᔭᐅᔪᑦ 

ᑐᓴᓚᐅᖅᑕᑦᑎᓐᓂ 

ᐃᑲᔪᖅᓱᐃᓂᖅ − 
ᐱᕋᔭᒃᑕᐅᔪᓄᑦ

ᑕᑎᒋᔭᐅᔪᓐᓇᕐᓂᖅ

ᖄᒃᑲᓐᓂᐊᒍᑦ 
ᐃᑲᔪᖅᓱᐃᓂᐅᔪᓂ 
ᐊᒻᒪᓗ 
ᖃᐅᔨᒋᐊᒃᑲᓐᓂᕐᓂᐅᔪᒥ 
ᐱᔭᕆᐊᖃᖅᐳᑦ

ᓴᙱᓂᖅ ᐊᒻᒪᓗ 
ᐆᒪᔪᓐᓇᕐᓂᖅ

•	 ᐊᕐᓇᐃᑦ ᐋᓐᓂᖅᓯᖅᑕᐅᕙᒃᑎᓪᓗᒋᑦ, ᐱᓕᕆᔪᓐᓇᓗᐊᙱᓚᑦ ᑲᒪᒋᔭᖃᕐᓂᕐᒥ ᐊᑲᐅᙱᓕᐅᕈᑕᐅᔪᒥ.
•	 ᓴᐳᔾᔨᖔᙱᖦᖢᑎᒃ ᐊᕐᓇᒥ ᐊᖑᒻᒥ, ᐊᑐᐃᓐᓇᖃᖅᑎᑦᑎᓪᓗᑎᒃ ᐃᓕᖅᑯᓯᒃᑯᑦ ᓈᒻᒪᒃᑐᒥ ᐊᐃᑉᐸᕇᖑᔪᓂ 

ᐃᓅᓯᓕᕆᓂᐅᔪᒥ ᐊᒻᒪᓗ ᐊᔪᕆᖅᓱᖅᑕᐅᒃᑲᓐᓂᕐᓂᕐᒥ.
•	 ᐃᓄᐃᑦ ᖃᐅᔨᒪᕗᑦ ᐅᖃᓗᒡᕕᒃᓴᖃᕐᓂᖓᓂ ᐃᑲᔪᖅᓯᖅᑕᐅᓂᕐᒧᑦ, ᑭᓯᐊᓂ ᖃᐃᖁᔨᓂᐅᔪᒧᑦ 

ᐃᓚᖓ ᐃᓚᑰᕗᖅ. ᑕᒪᓐᓴ ᐃᓚᒋᔭᐅᕗᖅ ᑕᒪᒃᑭᒐᓚᖕᓂ ᐃᓄᖕᓂ ᐱᔭᕆᐊᖃᕐᓂᖏᓐᓂ ᐅᓪᓗᒥᐅᔪᒥ. 
ᐃᓄᖕᓄᐊᕈᒪᓗᐊᖅᐸᙱᓚᑦ ᐃᑲᔪᖅᑕᐅᔪᒪᓂᕐᒧᑦ. ᖃᓄᐃᓐᓂᖃᕐᓗᓂ ᒪᑐᐃᖓᔪᒥ ᑭᒃᑯᓕᒫᓄᑦ; 
ᑐᕌᖓᓂᖃᕐᓗᑎᑦ ᖃᐃᖁᔨᓂᐅᔪᒥ.

•	 ᓇᓂᓯᔭᕆᐊᖃᖅᐳᑦ ᐱᓕᕆᓂᐅᔪᓂ ᐱᕈᖅᓴᓂᕐᒧᑦ ᐅᒃᐱᕈᓱᑦᑎᐊᕐᓂᕐᒥ ᓄᓇᓕᖕᒥᐅᑕᓂ ᐊᒻᒪᓗ 
ᐱᔨᑦᑎᕋᖅᑎᐅᔪᓄᑦ; ᐃᓱᒪᒋᔭᖃᕐᓗᑎᒃ ᐱᐅᔪᒥ ᑐᕌᖓᓂᓕᖕᒥ ᑐᕌᒐᕆᔭᐅᔪᒥ.

•	 ᑲᑉᐱᐊᓱᒃᐳᑦ ᑕᐃᒪᐃᑦᑐᑐᐊᕌᓘᓂᖏᓐᓂ; ᑕᐃᒪᐃᑦᑐᑑᓗᓂ ᑕᐃᒪᓐᓇ ᐃᒃᐱᒍᓱᖕᓂᖏᓐᓂ. 
ᐃᖅᑲᐃᑎᑕᐅᔭᕆᐊᖃᖅᐳᑦ ᐃᓄᑑᙱᓐᓂᖏᓐᓂ ᐊᒻᒪᓗ ᓇᒧᙵᐅᔪᓐᓇᕐᓂᖏᓐᓂ ᐃᑲᔪᖅᓯᖅᑕᐅᓂᕐᒧᑦ.

•	 ᐃᓱᒪᓕᕆᓂᕐᒧᑦ ᐊᒃᓱᕈᕐᓂᐅᔪᑦ ᓄᓇᕗᒻᒥ ᐱᓪᓚᕆᐅᓪᓗᓂ ᐊᒃᓱᕈᕈᑕᐅᕗᖅ. ᐃᓕᓴᖅᓯᓂᕐᒥ 
ᓄᖅᑲᒐᔪᖕᓂᐅᔪᒥ ᓴᖑᓴᕋᐃᓐᓂᐅᔪᒥ, ᐃᖅᑲᓇᐃᔭᖅᑎᑦᑎᓂᕐᒥ ᐃᓱᒪᓕᕆᔨᓂ ᐱᓪᓚᕆᐅᖏᓐᓇᕐᓂᖓᓂ. 
ᖃᓄᖅ ᐃᓄᖕᓂ−ᐱᓕᒻᒪᒃᓴᖅᓯᒪᔪᓂ ᐃᓱᒪᓕᕆᔨᐅᔪᓂ ᑕᒪᐃᑎᒍᑦ ᐃᓕᓴᕆᔭᐅᔪᓐᓇᖅᐸᑦ ᐊᒻᒪᓗ 
ᐃᓚᐅᖃᑕᐅᓗᑎᒃ ᑐᓂᓯᓂᐅᔪᒥ ᐱᔪᑦᑎᕋᕐᓂᕐᓂ. ᐅᓪᓘᑉ ᐃᓱᐊᓂ, ᐱᕋᔭᒃᑕᐅᓪᓚᕆᒃᑐᑦ ᑕᐃᒃᑯᐊᖑᕗᑦ 
ᐱᓕᕆᓂᖃᖅᑐᒥ ᐃᓱᒪᓕᕆᓂᕐᒥ ᐊᑲᐅᙱᓕᐅᕈᑕᐅᔪᓂ.

•	 ᓄᑖᓂᒃ ᓄᓇᓕᖕᓂ−ᑐᙵᕕᓕᖕᓂ ᒐᕙᒪᐅᔪᓂ ᐃᓂᐅᔪᑦ, ᑲᒪᔨᐅᔪᑦ, ᑕᐃᒪᐃᑎᑦᑎᑦᑕᐃᓕᒪᓂᕐᒥᑦ 
ᐋᓐᓂᖅᓯᕆᓂᕐᒥᑦ ᐊᕐᓇᓄᑦ ᐱᓕᕆᔭᐅᕙᓪᓕᐊᕗᑦ ᐊᒻᒪ ᐃᓚᖏᑦ ᐊᑐᐃᓐᓇᐅᕌᓂᒃᐳᑦ 
ᑕᐅᑐᒃᑕᑐᐊᖃᑲᐃᓐᓇᖅᑐᓂ ᐊᕐᓇᐅᑉ ᐊᑦᑕᓇᔾᔭᐃᖅᓯᒪᓂᖏᓐᓄᑦ ᐊᒻᒪᓗ ᐊᕐᓇᓄᑦ ᓯᕗᓕᐅᖅᑎᐅᓂᕐᓄᑦ.

•	 ᕿᒫᕝᕖᑦ − ᑲᖏᖅᖠᓂᕐᒥ ᕿᒫᕝᕕᒃ (ᑲᑕᐅᔭᖅ ᑲᑐᔾᔨᖃᑎᒌᑦ ᑐᐊᕕᕐᓇᖅᑐᒃᑯᕕᒃ) ᑕᐃᓐᓇᑐᐊᖑᕗᖅ 
ᑭᕙᓪᓕᕐᒥ ᐊᕕᒃᑐᖅᓯᒪᓂᐅᔪᒥ. ᕿᑭᖅᑖᓗᖕᒥ ᐊᕕᒃᑐᖅᓯᒪᓂᐅᔪᒥ ᕿᒫᕝᕕᒃ (ᕿᒫᕝᕕᒃ 
ᐊᖏᕐᕋᕆᔭᐅᓚᐅᑲᒃᑐᒥ ᐃᒡᓗ) ᐱᕙᒃᐳᖅ ᑕᑕᐅᔾᔭᐅᓗᐊᕐᓂᐅᔪᓂ ᑭᕙᓪᓕᕐᒥ ᐊᕕᒃᑐᖅᓯᒪᓂᐅᔪᒥ. 
ᐱᑕᖃᒃᑲᓐᓂᕆᐊᖃᖅᐳᖅ ᕿᒫᕝᕕᖕᓂ, ᐊᒻᒪᓗᑦᑕᐅᖅ ᐊᖏᕐᕋᕆᔭᐅᓚᐅᑲᒃᑐᓂ ᕿᒫᕝᕕᖕᓂ.

•	 ᖁᕝᕙᖅᓴᐃᔭᕆᐊᖃᖅᐳᑦ ᐊᑦᑕᓇᔾᔭᐃᖅᓯᒪᓂᕐᒧᑦ ᐸᕐᓇᐅᑎᓂ ᐃᓚᒋᔭᐅᓗᑎᒃ ᐱᑎᑦᑎᑦᑕᐃᓕᒪᓂᐅᔪᒥ 
ᐱᓕᕆᓂᐅᔪᓂ.

•	 ᐃᓴᒃᓯᒪᓂᐅᔪᓂ ᐃᓚᒌᓄᑦ ᑐᐊᕕᕐᓇᖅᑐᖃᓚᐅᙱᓐᓂᖓᓂ.

ᐃᑲᔪᖅᓱᐃᓂᖅ 
– ᐱᔨᑦᑎᕋ-
ᖅᑎᐅᔪᑦ, 
ᐃᑲᔪᕈᑎᒃᓴᑦ 
ᐊᒻᒪ ᐱᓕᕆᐊ-
ᖑᓂᐅᔪᓂ

•ᐊᑐᓕᖅᑎᑦᑎᓂᖅ 
ᐃᓚᒌᓂᒃ 
ᐋᓐᓂᖅᓱᐃᕆᕙᖕᓂᖅ 
ᓄᖅᑲᖅᑎᑦᑎᓂᕐᒧᑦ 
ᒪᓕᒐᕐᒥ 
ᐋᖅᑭᒃᑕᐅᓯᒪᔪᓄᑦ 
ᑎᑎᕋᖅᓯᒪᓂᖏᑎᒍᑦ

ᐱᔭᕆᐊᖃᕐᓂᐅᔪᒥ 
ᑕᒪᒃᑭᐅᒪᔪᒥ 
ᑐᕌᒐᖃᕐᓂᐅᔪᒥ

ᐱᕈᖅᓴᐃᓂᖅ 
ᐱᓕᕆᑦᑎᐊᕈ-
ᓐᓇᕐᓂᐅᔪᓂ

•	 ᓄᓇᓖᑦ ᐅᓄᕐᓂᖅᓴᓂ ᐃᓱᒪᓕᕆᔨᐅᔪᓂ ᐱᔭᕆᐊᖃᖅᐳᑦ ᑐᓂᓯᓂᕐᒥ ᐃᑲᔪᖅᓯᐅᓂᐅᔪᓂ.
•	 ᐃᓅᓯᓕᕆᔭᕆᐊᖃᕐᓂᐅᔪᒥ ᓱᕈᓯᕐᓄᑦ.
•	 ᐱᐅᓂᖅᓴᓂ, ᐸᐸᑕᐅᑦᑎᐊᒃᑲᓐᓂᕈᓐᓇᖅᑐᓂ ᐸᕐᓇᐅᑎᒥᒃ ᐃᖅᑲᓇᐃᔭᖅᑎᑖᕐᓂᕐᒧᑦ ᐊᒻᒪ ᐸᐸᑦᑏᓐᓴᕐᓂᕐᒧᑦ.
•	 ᓇᓂᓯᔭᕆᐊᖃᖅᐳᑦ ᐱᓕᕆᓂᐅᔪᓂ ᐱᕈᖅᓴᐃᓂᕐᒥ ᐅᒃᐱᕈᓱᑦᑎᐊᕐᓂᕐᒥ ᐅᑯᓇᓂ ᐃᓅᓯᓕᕆᔨᐅᔪᓄᑦ 

ᓄᓇᓕᖕᓂᕐᒥᐅᑕᐅᙱᑦᑐᓂ ᐊᒻᒪᓗ ᐃᓄᖕᓂ ᓄᓇᓕᖕᓂ.
•	 ᕿᓂᕐᓂᕐᒥ ᑮᓇᐅᔭᖃᖅᑎᑕᐅᓂᐅᔪᓂ ᓂᕈᐊᒐᒃᓴᐅᔪᓂ ᐱᓕᕆᓂᕐᒧᑦ ᐃᕐᙲᓐᓇᑲᐅᑎᒋ ᐱᔭᕆᐊᓕᖕᓄᑦ 

(ᐃᓅᓯᓕᕆᔨᐅᔪᓂ) ᐊᑯᓂᐅᓂᖅᓴᒥ ᐊᑐᖁᔭᐅᓇᔭᖅᑐᓂ/ᖃᓄᐃᓕᐅᕐᓂᐅᔪᓂ ᐃᓱᒪᓕᐅᕆᓂᖏᓐᓂ/
ᐱᓕᕆᐊᖑᓂᖏᓐᓂ.

•	 ᑮᓇᐅᔭᖃᖅᑎᑕᐅᓂᖏᓐᓂ ᐱᓕᕆᐊᖑᔪᓄᑦ (ᑕᐃᒪᐃᒐᔪᙱᑦᑐᓂ ᐊᒻᒪᓗ ᐊᕐᕌᒎᑉ ᐃᓚᐃᓐᓇᖓᓂ) 
ᐊᒻᒪᓗᑦᑕᐅᖅ ᐊᔪᕐᓇᙱᓐᓂᖅᓴᐅᔪᒥ ᐊᑐᐃᓐᓇᖃᕐᓂᕐᒥ ᐊᒻᒪᓗ ᐊᑐᖅᑎᐅᔪᒧᑦ−ᑐᙵᓇᕐᓗᓂ.

•	 ᐱᓕᒻᒪᒃᓴᐃᓂᐅᔪᒥ ᐃᓅᓯᓕᕆᔨᐅᔪᓂ ᐱᒻᒪᕆᐅᒋᕗᖅ; ᐱᔭᕆᑐᓂᐅᔪᑐᐃᓐᓇᐅᙱᑦᑐᒥ ᐃᓱᒪᒋᔭᐅᓂᐅᔪᒥ 
ᑭᓯᐊᓂᑦᑕᐅᖅ ᐃᓕᖅᑯᓯᒧᑦ ᐊᒃᑐᖅᑕᐅᓴᕋᐃᓂᐅᓂᖓᓂ ᐃᓱᒪᒋᔭᐅᓂᐅᔪᒥ.

•	 ᐊᑐᐃᓐᓇᐅᓂᖏᓐᓂ ᓄᓇᓕᖕᒥ ᖃᓄᐃᓕᐅᕆᐊᕐᓂᕐᒧᑦ ᑎᓕᓯᔾᔪᑎᓂᑦ ᑕᒪᒃᑭᓂ ᓄᓇᓕᐅᔪᓂ 
ᐃᓱᒫᓘᑕᐅᕗᖅ. ᓄᓇᓕᖕᒥ ᖃᓄᐃᓕᐅᕆᐊᕐᓂᕐᒧᑦ ᑎᓕᓯᔾᔪᑎᒥᒃ ᐱᓕᕆᔾᔪᑕᐅᕗᖅ 
ᐋᔩᖃᑎᖃᑦᑎᐊᒃᑲᓐᓂᕐᓂᕐᒧᑦ/ᖁᕝᕙᖅᓴᐃᓂᕐᒧᑦ (ᑐᑭᓯᓇᑦᑎᐊᖅᑐᒥ ᐅᓂᒃᑳᕆᓂᖓᓂ ᑭᓲᓂᖓᓂ, ᑭᓱᒧᑦ 
ᐊᑐᖅᑕᐅᕙᖕᓂᖓᓂ, ᖃᖓᐅᓂᖓᓂ ᐊᒻᒪ ᐊᐅᓚᑦᑎᓂᕐᒥ ᓂᕆᐅᒋᔭᐅᓂᐅᔪᓂ). ᐅᓇ ᐱᔪᓐᓇᖅᑎᑦᑎᕗᖅ 
ᑕᐃᒃᑯᓄᖓ ᐱᓕᕆᔪᒪᔪᓄᑦ ᐊᐃᑉᐸᕇᖕᓂᐅᔪᓂ, ᐱᓪᓚᕆᐅᔪᒥ ᐱᕕᒃᓴᖃᕐᓂᖏᓐᓂ.

•	 ᐊᑐᐃᓐᓇᖃᕈᓐᓇᕐᓂᕐᒧᑦ ᑐᐊᕕᕐᓇᖅᑐᒃᑯᑦ ᓴᐳᔾᔭᐅᓯᒪᓂᕐᒧᑦ ᑎᓕᓯᔾᔪᑎᒥᒃ ᐊᑑᑎᖃᑦᑎᐊᖅᑐᒥ 
ᐃᓱᒫᓘᑕᐅᒋᕗᖅ ᓴᖅᑭᑎᑕᐅᔪᒥ ᓄᓇᖕᓕᒥ ᓄᓇᓕᖕᒧᑦ. ᐱᓕᕆᔾᔪᑕᐅᓗᓂ, ᓄᓇᓕᖕᒥ 
ᖃᓄᐃᓕᐅᕆᐊᕐᓂᕐᒧᑦ ᑎᓕᓯᔾᔪᑎᒥᒃ ᐱᓕᕆᔾᔪᑕᐅᕗᖅ ᐋᔩᖃᑎᖃᑦᑎᐊᒃᑲᓐᓂᕐᓂᕐᒧᑦ/ᖁᕝᕙᖅᓴᐃᓂᕐᒧᑦ 
(ᑐᑭᓯᓇᑦᑎᐊᖅᑐᒥ ᐅᓂᒃᑳᕆᓂᖓᓂ ᑭᓲᓂᖓᓂ, ᑭᓱᒧᑦ ᐊᑐᖅᑕᐅᕙᖕᓂᖓᓂ, ᖃᖓᐅᓂᖓᓂ ᐊᒻᒪ 
ᐊᐅᓚᑦᑎᓂᕐᒥ ᓂᕆᐅᒋᔭᐅᓂᐅᔪᓂ).

•	 ᑐᑭᓯᓇᖅᑐᒥ ᑭᓱᑦ ᐱᓕᕆᔾᔪᑕᐅᔪᑦ (ᒪᓕᒐᑎᒍᑦ ᐊᒻᒪ ᒪᓕᒐᑎᒎᙱᓐᓂᐅᔪᓂ) ᐊᑐᐃᓐᓇᐅᓂᖏᓐᓂ 
ᐃᑲᔪᖅᓯᕐᓂᕐᒧᑦ ᐃᓄᖕᓂ ᓄᓇᓕᖏᓐᓂ ᐊᒻᒪᓗ ᖃᓄᖅ ᐊᑐᐃᓐᓇᖃᕈᓐᓇᕐᓂᖏᓐᓂ ᐊᑑᑎᖃᑦᑎᐊᖅᑐᒥ 
ᐊᒻᒪᓗ ᐱᔪᓐᓇᑦᑎᐊᖅᑐᒥ ᐱᓕᕆᓂᐅᔪᒥ.

•	 ᑐᑭᓯᓇᖅᑐᒥ ᐊᑐᕐᓂᖃᐅᑎᖓᓐᓂ ᐊᒻᒪᓗ ᑲᒪᒋᔭᕆᐊᖃᕐᓂᖏᓐᓂ ᐃᓗᐊᓂ ᐱᔨᑦᑎᕋᖅᑎᐅᔪᓄᑦ/
ᐃᑲᔪᖅᓯᓂᕐᒧᑦ ᐱᓕᕆᔾᔪᓯᐅᔪᒥ ᐊᒻᒪᓗᑦᑕᐅᖅ ᐃᓄᓕᒫᓄᑦ.

•	 ᐱᓪᓚᕆᐅᓂᖓᓂ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐊᒻᒪᓗ ᐃᓄᖕᓄᑦ ᐃᓅᖃᑎᒌᖑᔪᓄᑦ ᐱᓐᓇᕆᔭᐅᔪᓂ 
ᐃᓱᒪᒋᔭᐅᓂᖏᓐᓂ ᑕᒪᒃᑭᓂ ᐊᑐᖁᔭᐅᓇᔭᖅᑐᓂ ᐊᒻᒪᓗ ᐱᓕᕆᓂᖅ ᓯᕗᒻᒧᐊᕐᓂᖓᓂ.

•	 ᓄᓇᕗᒻᒥ ᒐᕙᒪᒃᑯᑦ ᐃᓚᒌᓄᑦ ᐱᔨᑦᑎᕋᕐᓂᕐᒧᑦ ᐊᒻᒪ ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ ᕿᒥᕐᕈᔭᐅᔭᕆ-
ᐊᖃᖅᐳᑦ ᒪᕐᕉᓪᓗᑎᒃ ᐊᕕᒃᓯᒪᓪᓗᑎᒃ ᐱᔨᑦᑎᕋᖅᑎᐅᓂᖏᓐᓂ ᑐᓴᒐᒃᓴᓂ−ᐅᖃᐅᓯᖃᕐᓂᕐᒥ ᐊᒻᒪ 
ᑲᑐᔾᔨᖃᑎᒌᖕᓂᐅᔪᒥ ᐱᒻᒪᕆᐅᑎᓪᓗᒋᑦ ᐃᓚᖃᖅᑐᒥ ᒪᓕᒐᓕᕆᔨᒃᑯᑦ (ᑕᒪᐃᑎᒎᖅᑐᒥ ᑐᕌᒐᕆᔭᐅᔪᒥ).

•	 ᑲᑐᔾᔨᖃᑎᒌᖕᓂᐅᔪᒥ ᐱᓪᓚᕆᐅᕗᖅ ᐱᓕᕆᑦᑎᐊᕐᓂᕐᒧᑦ ᓯᕗᒻᒧᑦ ᐃᖏᕐᕋᓂᕐᒧᑦ.

ᐱᖃᑖᓂ ᐱᓕᕆᒋᐊᕐᓃᑦ 
ᐃᕐᙲᓐᓇᑲᐅᑎᒋ ᒪᓕᒃᑐᒥ ᐱᓕᕆᓂᐅᔪᖅ ᐊᑐᐃᓐᓇᖃᖅᑎᑦᑎᓂᖅ 
ᒪᓕᒐᓕᕆᓂᕐᒥᒃ ᐃᓚᒌᓄᑦ ᐲᑦᑎᐊᖃᑦᑕᐅᑎᙱᓗᐊᕐᐸᒃᑐᓄᑦ ᓄᓇᕗᒥᑦ 
ᐱᓕᕆᐊᒃᓴᐅᔪᒥ ᐅᖃᐅᓯᖃᕈᓐᓴᕐᓂᐊᖅᐳᖅ ᖃᐅᔨᓴᖅᑕᐅᓂᖓᓂ 
ᓇᓂᔭᐅᓂᐅᔪᓂ ᐅᕘᓇ ᑭᖑᓂᐊᒍᑦ ᐱᓕᕆᐊᖑᔪᒧᑦ ᓇᓂᔭᐅᓂᐅᔪᓂ 
ᐅᓂᒃᑳᓕᐊᖑᔪᒥ. ᐅᖃᐅᓯᒃᓴᓕᐊᓂ ᐱᓪᓚᕆᐅᔪᒥ ᐱᓕᕆᖃᑕᐅᔪᓂ, 
ᐊᒻᒪ ᑐᑭᓯᐊᒪᓂᖃᑦᑎᐊᓕᕐᓂᐅᔪᓂ ᐱᔭᐅᔪᓂ ᓇᓗᓇᐃᖅᓯᓂᐅᔪᒥ 
ᓇᓂᔭᐅᓂᐅᔪᓂ, ᐸᐅᒃᑑᑎᑦ ᐊᒻᒪ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ 
ᓄᓇᕗᒻᒥ ᐱᒋᐊᕐᓂᐊᖅᐳᑦ ᐱᕙᓪᓕᐊᑎᑕᐅᓂᖓᓂ ᐃᓄᓕᒫᓄᑦ 
ᐅᔾᔨᕈᓱᖕᓂᐅᔪᒥ ᐱᓕᕆᓂᐅᔪᒥ ᑐᓂᓯᓂᐊᖅᑐᒥ ᐆᒥᖓ ᐅᖃᐅᓯᐅᓂᐅᔪᒥ 
ᓯᕗᓂᐊᓄᐊᖅᑕᐅᓂᖓᓂ, ᐃᑕᔪᕐᓂᐊᖅᑐᒥ ᓱᕋᑦᑎᕆᓂᕐᒧᑦ 
ᓂᐱᖃᙱᓐᓂᐅᔪᒥ ᐃᓚᒌᓄᑦ ᐋᓐᓂᖅᓯᕆᓂᕐᒥᑦ ᓄᓇᕗᒻᒥ. 

ᐱᔭᕇᖅᑕᐅᓂᖓᓂ oᐃᓄᓕᒫᓄᑦ ᐅᔾᔨᕈᓱᖕᓂᐅᔪᒥ ᐱᓕᕆᓂᐅᔪᒥ, 
ᑭᖑᓪᓕᖅᐹᒥᒃ ᐅᓂᒃᑳᓕᐊᒥᒃ ᑎᑎᕋᖅᑕᐅᔪᖃᕐᓂᐊᖅᐳᖅ ᑎᑎᕋᐃᔪᒥ 
ᓇᓂᔭᐅᓂᐅᔪᓂ ᑕᒪᒃᑭᐅᒪᔪᒥ ᐊᑐᐃᓐᓇᖃᖅᑎᑦᑎᓂᖅ ᒪᓕᒐᓕᕆᓂᕐᒥᒃ 
ᐃᓚᒌᓄᑦ ᐲᑦᑎᐊᖃᑦᑕᐅᑎᙱᓗᐊᕐᐸᒃᑐᓄᑦ ᓄᓇᕗᒥᑦ ᐱᓕᕆᐊᒃᓴᐅᔪᒥ. 
ᑐᕌᒐᕆᓇᓱᐊᖅᑕᖓᓂ ᑭᖑᓪᓕᖅᐹᖑᔪᒥ ᐅᓂᒃᑳᓕᐊᒥ ᐅᖃᐅᔾᔨᓂᕐᒧᑦ 
ᐱᓪᓚᕆᐅᔪᒥ ᒪᓕᒃᑐᓂ ᖃᓄᐃᓕᐅᕐᓂᐅᓂᐊᖅᑐᓄᑦ ᓱᕋᑦᑎᕆᓂᕐᒧᑦ 
ᐱᓕᕆᖅᑭᑦᑕᕐᓂᐅᔪᒥ ᐃᓚᒌᓄᑦ ᐋᓐᓂᖅᓯᕆᓂᕐᒥᑦ ᓄᓇᕗᒻᒥ ᐊᒻᒪᓗ 
ᓇᓗᓇᐃᖅᓯᓂᕐᒥ ᐃᖏᕐᕋᐃᓐᓇᖅᑐᒥ ᐊᖏᖅᓯᒪᓂᐅᔪᒥ, ᓵᑕᐅᔪᓐᓇᕐᓂᐅᔪᒥ 
ᐊᒻᒪᓗ ᐊᑐᓕᖅᑎᑦᑎᓂᕐᒥ ᓯᕗᒧᐊᑦᑎᐊᕐᓂᕐᒧᑦ ᐸᕐᓇᐅᑎᒥᒃ. 

ᓱᕋᑦᑎᕆᓂᖅ ᐱᓕᖅᑭᑦᑕᕐᓂᐅᔪᒥ ᐃᓚᒌᓄᑦ ᐋᓐᓂᖅᓯᕆᓂᕐᒥᑦ
ᐸᐅᒃᑑᑎᑦ ᐊᒻᒪ ᐸᐅᒃᑑᑎᒃᑯᑦ ᐊᒻᒪᓗ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ 
ᓄᓇᕗᒻᒥ ᐊᖏᖅᓯᒪᕗᑦ ᐱᓕᕆᖃᑎᖃᐃᓐᓇᕐᓂᖏᓐᓂ ᐱᓕᕆᖃᑕᐅᔪᓂ 
ᓯᕗᒻᒧᐊᕆᓂᕐᒥ, ᑕᒪᒃᑭᑦ ᒐᕙᒪᐅᔪᓂ ᐊᒻᒪ ᒐᕙᒪᐅᙱᑦᑐᓂ. 
ᐃᑲᔪᖅᓱᐃᓂᖃᕐᓂᐊᖅᐳᖅ ᐊᒃᓱᕈᕐᓂᖏᓐᓂ ᑲᑐᔾᔨᓗᑎᒃ ᑭᐅᓂᕐᒧᑦ 
ᐊᑲᐅᙱᓕᐅᕈᑕᐅᔪᓄᑦ, ᐱᓕᕆᕙᓪᓕᐊᓂᖏᓐᓂ ᐋᖅᑭᒍᑎᒃᓴᐅᔪᓄᑦ 
ᐊᒻᒪᓗ ᐱᓕᕆᓂᕐᒧᑦ ᐱᔭᕆᐊᓕᖕᓂ ᐊᑐᓕᖅᑎᑦᑎᓂᕐᒧᑦ ᐊᑐᖁᔭᐅᓇᔭᖅᑐᓂ 
ᓴᖅᑭᑦᑐᓂ ᐱᓕᕆᐊᒃᓴᐅᔪᒧᑦ ᓇᓂᔭᖏᓐᓂ.

ᐅᓇ ᐊᑐᖅᑕᐅᖃᑦᑕᐃᓐᓇᐅᔭᕐᑐᖅ ᐃᓚᒌᑦ ᐋᓪᓂᕐᓯᕆᕙᖕᓂᖏᑦ 
ᓄᓇᕗᒻᒥ ᓄᖅᑲᖅᑎᓇᓱᖕᓂᐊᕐᓗᒍ, ᐅᑯᐊ ᐃᓄᐃᑦ ᐃᓅᖃᑎᒌᖕᓂᒃᑯ 
ᐱᒻᒪᕆᐅᒋᔭᖏᑦ ᐃᓱᒪᒋᔭᐅᖃᑕᐅᔭᕆᐊᖃᖅᑐᑦ ᓲᖃᐃᒻᒪ ᐊᒃᑐᐊᓂᖃᕐᒪᑕ; 
ᑕᐃᒪᓕ ᐋᖅᑭᒍᑎᐅᔪᒪᔪᑦ ᐃᓕᖅᑯᓯᑐᖃᒃᑯᑦ ᐊᑐᕈᓐᓇᕆᐊᖃᖅᑐᑦ ᐊᒻᒪ 
ᐅᒃᐱᕆᔭᐅᔪᓐᓇᕐᓗᑎᒃ. ᒪᓕᒐᓕᕆᓂᕐᒧᑦ ᐱᓕᕆᔾᔪᓯᓕᕆᓂᖅ ᐊᒻᒪ ᐃᓄᐃᑦ 
ᐊᑐᖃᑦᑕᖅᑕᖏᑦ ᑲᑐᑎᓂᒃᑯᑦ ᐋᖅᑭᒃᓱᐃᔭᕆᐊᖃᕐᒪᑕ ᑐᕌᕆᔭᖓᓄᑦ 
ᐊᖅᑯᑕᐅᔪᒥ ᑲᑎᙵᓗᑎᒃ.

ᐊᕐᓇᐃᑦ ᐊᑐᖅᓯᒪᔪᑦ ᐋᓐᓂᖅᓯᕆᔭᐅᕙᖕᓂᕐᒥᒃ ᓇᓂᓯᓯᒪᕗᑦ ᓴᙱᓂᐅᔪᒥ 
ᐊᒻᒪ ᑲᑉᐱᐊᓱᙱᓐᓂᕐᒥ ᓇᖏᖅᓯᓂᕐᒧᑦ ᐊᒻᒪᓗ ᐅᖃᐅᓯᖃᕐᓂᖏᓐᓂ 

ᐅᓂᒃᑳᖅᑐᐊᖏᓐᓂ ᓱᕋᒃᑎᕆᓯᒪᕗᑦ ᓂᐱᖃᙱᓐᓂᐅᔪᒥ ᐃᓚᒌᓄᑦ 
ᐋᓐᓂᖅᓯᕆᓂᕐᒥᑦ ᓄᓇᕗᒻᒥ. ᐸᐅᒃᑑᑎᑦ ᐊᒻᒪ ᒪᓕᒐᓕᕆᔨᒃᑯᑦ 
ᑲᑐᔾᔨᖃᑎᒌᖏᑦ ᓄᓇᕗᒻᒥ ᓴᓂᐊᓂ ᓇᖏᖃᑎᖃᖅᐳᑦ ᐊᒻᒪᓗ 
ᐊᖏᖅᓯᒪᓪᓗᑎᒃ ᐃᑲᔪᖅᓱᐃᓂᖏᓐᓂ ᑲᑐᔾᔨᖃᑎᒌᖏᓐᓇᕐᓂᒃᑯᑦ 
ᐱᓕᕆᐊᒃᓴᐅᔪᒥ ᐱᓕᕆᖃᑕᐅᔪᓄᑦ, ᐱᔨᑦᑎᕋᖅᑎᐅᔪᓂ, ᓄᓇᓕᖕᓂ, 
ᐃᓄᑐᖃᕐᓂ ᐊᒻᒪ ᐃᓚᒌᖑᔪᓂᑦ. ᑲᑐᔾᔨᓪᓗᑎᒃ ᐊᒃᓱᕈᕐᓂᐅᔪᓂ 
ᐊᖏᖅᓯᒪᐃᓐᓇᕐᓂᕐᒧᑦ ᐃᓱᓕᑦᑎᓂᕐᒥ ᓱᕋᑦᑎᕆᓂᖅ ᐱᓕᖅᑭᑦᑕᕐᓂᐅᔪᒥ 
ᐃᓚᒌᓄᑦ ᐋᓐᓂᖅᓯᕆᓂᕐᒥᑦ ᓄᓇᕗᒻᒥ – ᐱᓕᕆᖃᑎᒌᓐᓂᖅ – 
ᐃᖅᑲᓇᐃᔭᖃᑎᖃᕐᓂᖅ ᐱᓕᕆᖃᑎᒌᒍᑎᖃᕐᓗᓂ ᐊᔾᔨᒌᒥᑦ. 

ᐃᓚᓕᐅᔾᔭᐅᓯᒪᔪᖅ A − ᐊᑐᖁᔭᐅᓇᔭᖅᑐᑦ
ᐱᓕᕆᐊᒧᑦ ᐱᓕᕆᖃᑎᒌᖑᔪᑦ ᐆᒧᖓ ᐅᓂᑳᓕᐊᒧᑦ ᐅᖃᐅᔾᔨᔪᓐᓇᙱᑦᑐᑦ ᐱᓕᕆᕝᕕᐅᔪᓂᒃ ᐊᒻᒪ ᐱᔨᑦᑎᕋᐅᑎᓕᕆᔨᖏᓐᓂᒃ ᖃᓄᐃᓕᐅᖁᔨᓕᕐᓗᑎᒃ 
ᐅᕝᕙᓘᓐᓃᑦ ᐊᓯᙳᖅᑎᑦᑎᖁᔨᓗᑎᒃ ᐃᓚᖓᒍᑦ ᑖᔅᓱᒪ. ᑕᐃᒪᐃᒃᑲᓗᐊᕐᑎᓪᓗᒍ, ᐅᑯᐊ ᑐᒃᓯᕋᕈᑎᐅᔪᑦ ᐊᑐᖁᔭᐅᓇᔭᖅᑐᓂ ᒪᑯᓇᙶᖅᑐᑦ ᖃᐅᔨᔭᐅᔪᓂᒃ 
ᐊᐱᖅᓱᕐᓂᐅᔪᓂᑦ ᐊᒻᒪᓗ ᑕᐅᑐᒃᑕᑐᐊᖃᑲᐃᓐᓇᕐᓂᕐᒧᑦ ᑲᑎᙵᓂᐅᔪᓂᑦ. ᑕᒪᓐᓇ ᐱᓕᕆᔾᔪᑎᐅᓕᕐᓂᐊᖅᐸᑦ, ᐅᑯᐊ ᑐᒃᓯᕋᕈᑎᐅᔪᑦ ᐊᑐᖁᔭᐅᓇᔭᖅᑐᑦ 
ᐃᑲᔪᕈᑎᒻᒪᕆᐅᓇᔭᖅᑐᑦ ᑲᑐᔾᔨᖃᑎᒌᖕᓂᕐᒧᑦ ᐊᒻᒪ ᑕᒪᒃᑭᐅᒪᔪᒥ ᐊᑐᕐᓂᒃᑯᑦ ᑕᒪᑐᒥᖓ ᐱᓕᕆᐊᖃᕐᓂᕐᒥᒃ ᑕᒪᓐᓇ ᑲᔪᓯᑎᑦᑐᓐᓇᕐᓂᐊᕈᓂ. 

1.	ᐱᓕᕆᖃᑎᒌᖕᓂᖅ ᐱᓕᕆᐊᖑᐃᓇᕐᓂᖓ 
ᐅᓇ ᐊᑐᖅᑕᐅᖃᑦᑕᐃᓐᓇᐅᔭᕐᑐᖅ ᐃᓚᒌᑦ ᐋᓪᓂᕐᓯᕆᕙᖕᓂᖏᑦ 
ᓄᓇᕗᒥᑦ ᓄᖅᑲᖅᑎᓇᓱᖕᓂᐊᕐᓗᒍ, ᐅᑯᐊ ᐃᓄᐃᑦ ᐃᓅᖃᑎᒌᖕᓂᒃᑯ 
ᐱᒻᒪᕆᐅᒋᔭᖏᑦ ᐃᓱᒪᒋᔭᐅᖃᑕᐅᔭᕆᐊᖃᖅᑐᑦ ᓲᖃᐃᒻᒪ 
ᐊᒃᑐᐊᓂᖃᕐᒪᑕ; ᑕᐃᒪᓕ ᐋᖅᑭᒍᑎᐅᔪᒪᔪᑦ ᐃᓕᖅᑯᓯᑐᖃᒃᑯᑦ 
ᐊᑐᕈᓐᓇᕆᐊᖃᕐᑐᑦ ᐊᒻᒪ ᐅᒃᐱᕆᔭᐅᔪᓐᓇᕐᓗᑎᒃ. ᒪᓕᒐᓕᕆᓂᕐᒧᑦ 
ᐱᓕᕆᔾᔪᓯᓕᕆᓂᖅ ᐊᒻᒪ ᐃᓄᐃᑦ ᐊᑐᖃᑦᑕᖅᑕᖏᑦ 
ᑲᑐᑎᓂᒃᑯᑦ ᐋᖅᑭᒃᓱᐃᖏᓐᓇᕆᐊᖃᕐᒪᑕ ᑐᕌᕆᔭᖓᓄᑦ; 
ᐱᓕᕆᖃᑎᒌᒍᑎᐅᔪᓐᓇᖅᑐᓂᒃ ᐊᑐᖅᑕᐅᔪᓐᓇᖅᑐᓂᒃ 
ᐸᕐᓇᐅᑎᓕᐅᕆᐊᖃᕐᒪᑕ ᐊᒻᒪ ᐊᑐᓕᖅᑎᑦᑕᐅᓗᓂ.

ᐅᑯᐊ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥᑦ 
ᐊᑐᐃᓐᓇᖃᖅᑎᑦᑎᓂᖅ ᒪᓕᒐᓕᕆᓂᕐᒥᒃ ᐱᓇᓱᐊᒐᖓ 
ᐃᒪᐃᓕᖓᔪᖅ ᐋᖅᑭᒃᓱᐃᓗᑎᒃ ᐊᑦᑕᑕᕈᑎᐅᔪᓐᓇᖅᑐᓂᒃ ᐊᑐᕐᓗᑎᒃ 
ᐱᓕᕆᖃᑎᒌᖕᓂᒃᑯᑦ ᖃᓄᐃᓕᐅᕐᓂᕐᒥᒃ. ᐅᓇ ᐱᓇᓱᐊᒐᖅ 
ᐅᕙᑦᑎᓐᓄᑦ ᐃᑲᔪᕈᑎᐅᓂᐊᕐᑐᖅ ᐱᓕᕆᐊᖃᕈᓐᓇᕐᓂᕐᒥᒃ 
ᒪᓕᒐᓕᕆᓂᒃᑯᑦ ᐱᔭᐅᔭᕆᐊᓕᖕᓂᒃ ᐊᒻᒪ ᓄᓇᕗᒻᒥᐅᓕᒫᓄᓪᓗ 
ᐱᓕᕆᐊᖑᔪᒪᔪᓂᒃ. ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ, 
ᐃᑲᔪᖅᑕᐅᓪᓗᑎᒃ ᐅᑯᓇᙵᑦ ᐸᐅᒃᑑᑎᒃᑯᓐᓂᒃ ᑲᔪᓯᓂᐊᖅᑐᑦ 
ᐱᓕᕆᖃᑎᖃᕐᓂᕐᒥᒃ ᑎᒍᒥᐊᖅᑎᓂᒃ ᐃᑲᔪᕋᓱᒡᓗᑎᒃ 
ᐊᑐᓕᕐᑎᑦᑎᓂᕐᒥᒃ ᐱᓕᕆᐊᒃᓴᐅᔫᑉ ᐊᑐᖁᔭᐅᓂᐅᔪᓂᑦ. 
ᐅᑯᐊ ᐊᑐᖅᑕᐅᓕᕈᓐᓇᕐᑐᑦ ᒪᐅᓇ ᑐᒃᓯᕋᐅᑎᐅᓯᒪᔪᑎᒍᑦ 
ᐱᓕᕆᐊᒥᒃ ᐱᓕᕆᖃᑎᒌᓄᑦ ᓄᖅᑲᖅᑎᑦᑎᓇᓱᖕᓂᕐᒥᒃ 
ᐃᓚᒌᓂᒃ ᐋᓐᓂᕐᓱᐃᕆᓗᐊᖃᑦᑕᕐᓂᕐᒥᒃ – ᐱᓕᕆᖃᑎᒌᓐᓂᖅ – 
ᐃᖅᑲᓇᐃᔭᖃᑎᖃᕐᓂᖅ ᐱᓕᕆᖃᑎᒌᒍᑎᖃᕐᓗᓂ ᐊᔾᔨᒌᒥᑦ. 

2.	ᓄᓇᓕᖕᓂ ᐱᔨᑦᑎᕋᐅᑎᓕᕆᔨᒃᑯᑦ
ᑲᔪᓯᑎᑦᑎᓗᑎᒃ ᐱᓕᕆᕝᕕᐅᔪᑦ ᐃᑲᔪᖅᑎᑕᐅᑲᑕᕐᓗᑎᒃ ᐊᒻᒪ 
ᐱᓕᕆᖃᑕᐅᑎᓪᓗᒋ ᒪᐅᓇ ᑕᒪᒃᑭᐅᒪᔪᒃᑯᑦ, ᑲᑎᙵᓂᐅᔪᓂ−
ᑐᙵᕕᓕᖕᓂ (ᐱᔨᑦᑎᕋᐅᑎᑎᒍᑦ) ᐱᓂᕐᓗᖕᓂᐅᔪᒥ− ᑐᓴᐅᒪᓂᒃᑯᑦ 
ᐱᓕᕆᐊᖃᕐᓂᕐᒥᒃ ᐊᒻᒪᓗ ᑭᖑᓂᐊᒍᑦ ᖃᐅᔨᒋᐊᖃᑦᑕᕐᓂᕐᒥᒃ 
ᖃᓄᐃᓕᕐᒪᖔᑦ ᐊᕐᓇᐃᑦ ᕿᑐᕐᖓᖏᓪᓗ ᕿᒫᓯᒪᔪᑦ 
ᐋᓐᓂᖅᓯᕆᕙᖕᓂᐊᓗᖕᒥᑦ. 

ᐃᑲᔪᕈᑎᐅᔪᓐᓇᕐᑐᓂᒃ ᐃᓚᒌᓄᑦ ᐅᐸᒃᑐᖃᖃᑦᑕᕐᓗᓂ ᖃᐅᔨᒪᔭᐅᔪᓂᒃ 
ᐃᑲᔪᖅᑕᔭᕆᐊᖃᕐᓂᖏᓐᓂᒃ ᑐᓴᐅᒪᑎᑕᐅᓂᕐᒥ ᐅᑯᓂᖓ 
ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ ᓄᖃᖅᑎᑦᑎᓂᕐᒧᑦ ᒪᓕᒐᕐᓂ 
(FAIA), ᐃᑲᔫᑎᒃᓴᓂᒃ ᐊᒻᒪ ᐃᑲᔪᕈᑎᒃᓴᓂᒃ ᐊᐃᑉᐸᕇᖕᓂ 
ᐱᖃᑎᒌᑦᑎᐊᒃᑲᓐᓂᕈᓐᓇᕐᓂᕐᒥ ᐊᒻᒪᓗ ᐅᒃᐱᕈᓱᒋᐊᖃᕐᓂᕐᒥᒃ 
ᖁᐊᕐᓵᕐᓇᒻᒪᕆᒃᑐᒥ ᓴᖅᑭᑦᑐᖃᓚᐅᙱᓐᓂᖓᓂᒃ.

3.	ᓄᓇᕗᒥᑦ ᒐᕙᒪᒃᑯᑦ – ᐃᓚᒌᓄᑦ 
ᐱᔨᑦᑎᕋᕐᓂᕐᒧᑦ
ᑲᔪᓯᑎᑦᑎᓗᑎᒃ ᐃᑲᔫᑎᒃᓴᖃᖅᑎᑦᑎᓂᕐᒥᒃ ᖃᓄᐃᑎᑦᑎᑦᑕᐃᓕᓂᕐᒧᑦ 
ᐱᓕᕆᐊᕆᔭᐅᔪᓄᑦ ᓄᓇᕗᓕᒫᒥᑦ, ᐆᑐᓇᖅ ᐃᓇᙳᐃᓂᖅ 
ᐊᖓᔪᖅᑳᖑᓂᕐᒧᑦ ᐱᓕᕆᐊᒃᓴᑎᑐᑦ, ᖃᓄᐃᑦᑕᐃᓕᓂᕐᒧᑦ 
ᐊᒻᒪ ᒪᒥᓴᕐᓂᕐᒧᑦ ᑲᑐᔾᔨᖃᑎᒌᓄᑦ ᐱᓕᕆᐊᖃᖅᑐᓂᒃ ᒪᑯᓄᖓ 
ᐃᓄᖕᓂ ᐃᓕᖅᑯᓯᖏᓐᓂ ᐊᒻᒪ ᐊᑐᖃᑦᑕᖅᓯᒪᔭᑐᖃᖏᓐᓂᒃ 
ᐊᑐᒃᑲᓐᓂᕈᓐᓇᓕᖅᑎᑦᑎᓂᕐᒧᑦ ᑕᒪᓐᓇ ᒪᒥᓴᕐᓂᕐᒧᑦ ᐃᓚᒋᔭᐅᓗᓂ. 

ᐱᑕᖃᖅᑎᑦᑎᓗᑎᒃ ᒪᑯᓂᖓ ᖁᐊᕐᓵᖅᓇᖅᑐᓂᒃ ᖃᐅᔨᒪᓂᒃᑯᑦ ᐊᒻᒪ 
ᑐᑭᖃᕈᓐᓇᑦᑎᐊᖅᑐᒥᒃ ᐃᓕᖅᑯᓯᓕᕆᓂᕐᒥᒃ ᐊᔪᕈᓐᓃᕐᓴᖅᑎᑦᑎᓂᕐᒥᒃ 
ᒪᑯᓄᖓ ᐃᓄᓕᕆᔨᑯᓐᓄᑦ ᐊᒻᒪ ᐃᓱᒪᒃᑯᑦ ᐋᓐᓂᐊᖅᑐᓕᕆᔨᓄᑦ. 

ᐅᓇ ᐱᐅᓯᕚᓪᓕᖅᑎᑦᑎᔪᓐᓇᕐᒪᑦ ᑐᑭᓯᓯᒪᓂᕐᒥᒃ ᒪᑯᓂᖓ 
ᐊᖑᑎᓄᑦ/ᐊᕐᓇᓄᓪᓗ ᐱᒋᐊᕈᑎᐅᕙᒃᑐᓂᒃ ᐋᓐᓂᖅᓯᕆᕙᖕᓂᕐᒥᒃ 
ᓄᓇᕗᒻᒥ ᐊᒻᒪᓗ ᐱᐅᓯᕚᓪᓕᖅᑎᓐᓇᓱᒡᓗᒍ ᐃᓅᓯᓕᕆᓂᕐᒧᑦ 
ᖃᓄᐃᒍᑎᐅᕙᒃᑐᑦ. 

ᐅᓄᕐᓯᕚᓪᓕᖅᑎᑦᑎᓗᑎᒃ ᐃᓄᖕᓂ ᐃᓅᓯᓕᕆᔨᓂᒃ 
ᓄᓇᓕᖕᓃᑦᑐᓂᒃ ᐃᑲᔪᕈᓐᓇᖅᑐᓂᒃ ᖁᐊᕐᓵᖅᓇᖅᑐᓂᒃ ᖃᐅᔨᒪᓂᒃᑯᑦ 
ᐃᓅᓯᓕᕆᔪᓐᓇᖅᑐᓂᒃ ᐃᓄᒃᑎᑐᑦ ᐊᒻᒪ ᐃᓄᐃᓐᓇᖅᑐᓐ. 

ᐱᑕᖃᖅᑎᑦᑎᓗᑎᒃ ᐅᓗᕆᐊᓇᓗᐊᕐᑐᓂᒃ ᐃᓅᓯᓕᕆᓂᕐᒥᒃ 
ᐃᓕᖅᑯᓯᕐᒧᑦ ᐅᑎᖅᑎᑦᑕᐃᓕᒍᑎᐅᔪᓐᓇᖅᑐᓂᒃ ᐊᒻᒪᓗ 
ᐊᑐᐃᓐᓇᖃᖅᑎᑦᑎᓗᑎᒃ ᐃᑲᔪᖅᑕᐅᕕᒃᓴᓂᒃ ᐃᓅᓯᓕᕆᓂᒃᑯᑦ 
ᐊᖑᑎᓄᑦ, ᐊᕐᓇᓄᑦ ᐊᒻᒪ ᐃᓚᒌᓄᑦ ᑕᒪᓐᓇ ᐋᓐᓂᕐᓯᕆᕙᖕᓂᐊᓗᒃ 
ᐱᒋᐊᓪᓚᒃᑎᑦᑕᐃᓕᒪᓗᒍ. 

ᐱᐅᓯᕚᓪᓕᖅᑎᑦᑎᓗᑎᒃ ᐊᑐᐃᓐᓇᖃᖅᑎᑦᑎᓂᕐᒥᒃ ᐃᓅᓯᓕᕆᓂᕐᒥᒃ 
ᓱᕈᓯᕐᓄᑦ ᐋᓐᓂᕐᓯᕆᖃᑦᑕᖅᑐᓃᑦᑐᓄᑦ. ᐱᖃᖅᑎᓪᓗᒋᑦ 
ᐃᓱᒪᓕᕆᓂᕐᒧᑦ ᐋᓐᓂᐊᖃᖅᑕᐃᓕᓂᒃᑯᑦ ᐃᑲᔪᕈᑎᒃᓴᓂᒃ ᐊᒻᒪ 
ᐃᓅᓯᕐᒥ ᐊᑐᖅᑕᐅᕙᒃᑐᓂᒃ ᐱᓕᕆᐊᖃᕐᓂᐊᕐᓗᑎᒃ ᐃᓚᒌᓄᑦ 
ᐋᓐᓂᕈᑎᐅᓗᐊᖅᐸᒃᑐᓂᒃ. 

ᐱᑕᖃᖅᑎᑦᑎᓗᑎᒃ ᓂᕿᑖᕈᓐᓇᐅᑎᒃᓴᓂᒃ ᐊᒻᒪ ᐊᓯᖏᓐᓂᒃ 
ᐱᔭᐅᔭᕆᐊᓕᖕᓂ ᐱᖃᖅᑎᑦᑎᓇᓱᖕᓂᕐᒥᒃ ᓈᒻᒪᒃᑐᓂᒃ ᐱᖁᑎᓂᒃ 
ᕿᒫᕝᕕᐅᕙᒃᑐᓂᒃ ᓄᓇᓕᖕᓂ ᒪᑯᓂᖓ ᐊᓯᐊᓅᕐᕕᒃᓴᖃᙱᑦᑐᓄᑦ.

4.	ᓄᓇᕗᒥᑦ ᒐᕙᒪᒃᑯᑦ – ᒪᓕᒐᓕᕆᔨᒃᑯᑦ
ᕿᓂᕐᓗᑎᒃ ᖃᓄᒃᑲᓐᓂᖅ ᐃᓚᓕᐅᔾᔨᔪᓐᓇᕆᐊᒃᓴᖏᓐᓂᒃ 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ (IQ) ᐅᕗᖓ ᐃᓚᒌᓂᒃ 
ᐋᓐᓂᕐᓱᐃᕆᕙᖕᓂᕐᒥᒃ ᓄᖃᖅᑎᑦᑎᓂᕐᒧᑦ ᒪᓕᒐᖅᒥ (FAIA) 
ᐱᓕᕆᔾᔪᓯᕐᓄᑦ. ᓇᓕᒧᒌᓕᕐᑎᓪᓗᒋᑦ ᖃᓄᐃᓕᐅᕈᓰᑦ ᐊᑐᐊᒐᕐᓄᑦ 
ᐱᐅᓯᕚᓪᓕᖅᑎᑦᑎᓇᓱᖕᓂᕐᒥᒃ ᑐᓴᐅᒪᑎᑦᑎᒍᑎᓂᒃ, ᐅᒃᐱᕈᓱᓕᕐᓂᕐᒥ 
ᐱᓕᕆᔾᔪᓯᕐᒥᒃ, ᐊᒻᒪᓗ ᐃᓄᐃᑦ ᓄᓇᓕᖕᓃᑦᑐᑦ ᒪᓕᒐᓕᕆᓂᕐᒥᒃ 
ᐊᑐᐃᓐᓇᖃᕈᓐᓇᖅᑎᓪᓗᒋᑦ ᐃᓚᒌᓂᒃ ᐋᓐᓂᕐᓱᐃᕆᓂᕐᒥᒃ ᐱᑕᖃᓕᕐᐸᑦ. 

ᑭᖑᕙᕆᐊᕐᓯᒪᔪᑦ ᐅᓄᕈᓐᓃᖅᐹᓪᓕᖅᑎᓪᓗᒋᑦ ᒪᑯᓂᖓ 
ᑐᓂᓯᓂᐊᕐᑎᓪᓗᒋᑦ ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᓂᒃ 
(EPO) ᐃᒪᓐᓇ ᐃᖅᑲᖅᑐᐃᔨᕋᓛᓂᒃ ᐱᑕᖃᖅᑎᑦᑎᓗᑎᒃ ᐊᑐᓂ 
ᐊᕕᒃᑐᕐᓯᒪᓂᒃᑰᖓᔪᓂᒃ. 

ᑐᓴᐅᒪᑎᑦᑎᓗᑎᒃ ᓄᓇᓕᖕᓃᑦᑐᓂᒃ ᐆᒥᖓ ᖃᓄᐃᓕᐅᕈᓯᕐᒥᒃ 
ᐱᓇᓱᖕᓂᐊᕐᓗᓂ ᐃᒪᐃᑦᑐᒥ ᓄᓇᓕᖕᓂ ᓄᖃᖅᑎᑦᑎᖁᔨᓂᕐᒧᑦ 
ᐊᑐᖁᔭᐅᔪᓂᒃ (CIO) ᐊᒻᒪ ᑐᐅᕕᕐᓇᖅᑐᒥᒃ ᓴᐳᔾᔨᓯᒪᓂᒃᑯᑦ 
ᐊᑐᖁᔭᐅᔪᓂᒃ (EPO) – ᐱᓗᐊᕐᑐᒥ ᐱᓕᕆᐊᕆᔭᕆᐊᖃᖅᑕᖏᓐᓂᒃ 
ᐃᖅᑲᖅᑐᐃᔨᕋᓛᑉ, ᖃᓄᕐᓗ ᐊᑯᓂᐅᑎᒋᔪᖅ ᐱᓕᕆᔭᐅᓂᒃᓴᖏᓐᓂᒃ, 
ᐱᓇᓱᓕᕌᖓᑕ ᐃᒪᑦᑐᓂ ᓄᓇᓕᖕᓂ ᓄᖃᖅᑎᑎᖁᔨᓂᕐᒧᑦ 
ᐊᑐᖁᔭᐅᔪᓂᒃ (CIO). 

ᐃᖅᑲᓇᐃᔭᖅᑎᑖᕐᓗᑎ ᓄᓇᓕᖕᓂ ᒪᓕᒐᓕᕆᔨᑯᓐᓄᑦ ᐃᖅᑲᓇᐃᔭᖅᑎ 
(CJOW) ᐱᓕᕆᐊᖃᕐᓂᐊᕐᑐᒥᒃ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ 
ᓄᖃᖅᑎᑦᑎᓂᕐᒧᑦ ᒪᓕᒐᖅᒥ (FAIA) ᐊᔪᕈᓐᓃᕐᓯᒪᔪᓂ ᓄᓇᕗᒥᐅᑕᓂᒃ 
ᐃᓐᓇᕐᓂᒃ ᐊᔪᕈᓐᓃᕐᓴᖅᑎᑦᑎᓂᕐᒥᒃ, ᐃᓕᖅᑯᓯᒃᑯᑦ ᐃᓅᓯᓕᕆᓂᕐᒥᒃ, 
ᐊᒻᒪ ᐊᓯᖏᓐᓂᒃ ᓄᓇᓕᖕᓃᑦᑐᓂ ᒪᑯᓂᖓ ᐊᓯᐊᒍᑦ 
ᐊᑐᖅᑕᐅᔪᓐᓇᖅᑐᓂᒃ ᐅᕘᓇ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ 
ᓄᖃᖅᑎᑦᑎᓂᕐᒧᑦ ᒪᓕᒐᖅᒥ (FAIA) ᐊᒻᒪ ᐊᓯᖏᑦᑎᒍᑦ 
ᒪᓕᒐᓕᕆᓂᒃᑯᑦ ᐱᓕᕆᔾᔪᑎᒃᓴᓂᒃ. 

ᐊᔪᕈᓐᓃᕐᓴᖅᑎᑦᑎᒃᑲᓐᓂᕐᓗᑎᒃ ᐅᑯᓂᖓ ᓄᓇᓕᖕᓂ 
ᒪᓕᒐᓕᕆᔨᑯᓐᓄᑦ ᐃᖅᑲᓇᐃᔭᖅᑎᑦ (CJOW) ᐃᑲᔪᕈᓐᓇᕋᔭᕐᑐᓂᒃ 
ᐃᓄᖕᓂᒃ ᐱᓇᓱᒃᑐᓂᒃ ᐆᒥᖓ ᓄᓇᓕᖕᒥ ᖃᓄᐃᓕᐅᕆᐊᕐᓂᕐᒧᑦ 
ᑎᓕᓯᔾᔪᑎᒥᒃ ᐱᐅᓯᕚᓪᓕᖅᑎᑦᑎᓂᕐᒧᑦ ᐊᐃᑉᐸᕇᓂᒃ 
ᐱᖃᑎᒌᑦᑎᐊᕐᓂᕐᒧᑦ, ᒪᓕᒃᓯᒪᓕᕐᓗᓂ ᐃᓄᐃᑦ ᐃᓅᖃᑎᒌᖕᓂᕐᒧᑦ 
ᐱᒻᒪᕆᖏᓐᓄᑦ ᐅᕘᓇ ᐃᓚᒌᓂᒃ ᑲᑎᓯᒪᑎᑦᑎᓂᕐᒧᑦ ᐊᒻᒪ 
ᖁᕕᐅᓇᕐᓂᕐᓴᐅᓕᖅᑎᑦᑎᓂᕐᒧᑦ ᐊᒻᒪ ᓇᓕᒧᒌᓇᕐᓂᕐᒧᑦ 
(ᐋᔩᖃᑎᒌᖕᓂᖅ). 

ᐱᐅᓯᕚᓪᓕᖅᑎᑦᑎᓂᖅ ᖃᐅᔨᒪᔭᐅᑎᑦᑎᑦᑕᐃᓕᓂᕐᒥᒃ ᐱᓇᓱᐊᖅᑐᓂᒃ 
ᐊᒻᒪ ᑭᐅᔨᐅᔪᓂᑦ ᐱᓇᓱᒃᑎᓪᓗᒋᑦ ᐃᒪᐃᑦᑐᒥᒃ ᑐᐊᕕᕐᓇᖅᑐᒥᒃ 
ᓴᐳᑎᓯᒪᓂᕐᒧᑦ ᐊᑐᖁᔭᐅᔪᖅ ᐃᒪᓐᓇ ᐊᑐᓂ ᑭᒡᒐᖅᑐᐃᔨᖃᖅᑎᓪᓗᒋᑦ 
ᐊᒻᒪ ᑐᑭᒧᐊᖅᐸᓪᓕᐊᓗᒋᑦ ᐅᓇ ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ 
ᐊᑐᖁᔭᐅᔪᖅ ᐱᓕᕆᔭᐅᕙᓪᓕᐊᓂᖓᒍᑦ.

5.	ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᑦ 
ᖃᐅᔨᓇᓱᒡᓗᑎᒃ ᖃᓄᖅ ᐱᓕᕆᐊᖃᕈᓐᓇᕐᒪᖔᑕ ᑭᖑᕙᕆᐊᕐᓯᒪᔪᓂᒃ 
ᒪᑯᓂᖓ ᑐᐅᕕᕐᓇᖅᑐᒥᒃ ᓴᐳᔾᔨᓯᒪᓂᒃᑯᑦ ᐊᑐᖁᔭᐅᔪᓂᒃ ᓱᕋᐃᔪᓂᒃ 
ᐊᒻᒪ ᑕᐃᒪᐃᑦᑐᒐᓚᖕᓂ ᐱᑦᑎᐊᙱᒍᑎᐅᔪᓂᒃ ᐅᑯᐊ ᐃᖅᑲᖅᑐᐃᔨᒃᑯᑦ 
ᓄᓇᓕᕐᓅᑲᑕᖕᓂᖏᑦᑕ ᐊᑯᓐᓂᖏᑦᑎᒍᑦ.

6.	ᐃᓕᓐᓂᐊᕐᕖᑦ, ᐃᓕᓐᓂᐊᕐᕕᐊᓗᐃᑦ, 
ᐃᓅᓱᒃᑐᓄᑦ ᐱᓕᕆᐊᒃᓴᑦ
ᐊᖏᒡᓕᒋᐊᖅᑎᓪᓗᒋᑦ ᐱᑕᖄᓂᒃᑐᓂ ᐱᓕᕆᐊᒃᓴᐅᔪᓂ ᐊᒻᒪᓗ 
ᐃᓕᓐᓂᐊᕈᑎᒃᓴᓂ ᐊᒻᒪ ᐃᑲᔪᖅᑐᐃᒍᑎᓂᒃ ᐱᓕᕆᐊᖑᔪᓂ 
ᑕᒪᒃᑭᓂ ᓄᓇᓕᐅᔪᓂ ᐊᑐᓕᖅᑎᑦᑎᕙᒡᓗᑎᒃ ᒪᑯᓄᖓ 
ᖃᓄᐃᑦᑕᐃᓕᓂᒃᑯᑦ ᐊᐃᑉᐸᕇᕐᓂᕐᒥᒃ, ᓲᖑᓴᒃᑎᑦᑎᑦᑕᐃᓕᓂᕐᒥᒃ ᐊᒻᒪ 
ᐱᑦᑎᐊᖃᑦᑕᐅᑎᑦᑎᓂᕐᒥᒃ ᓄᓇᕗᒻᒥ ᓱᕈᓯᕐᓂᒃ ᐊᒻᒪ ᐃᓅᓱᒃᑐᓂᒃ. 

ᓇᓗᓇᐃᕐᓗᒋᑦ ᐊᒻᒪ ᐅᔾᔨᕈᓱᓕᖅᑎᑦᑎᕙᓪᓕᐊᓗᑎᒃ 
ᖃᓄᐃᓕᐅᕈᑎᐅᔪᓐᓇᖅᑐᓂᒃ ᐃᓅᓱᒃᑐᓄᑦ ᐃᓚᐅᖃᑕᐅᔪᓐᓇᕈᑎᒃᓴᓂᒃ 
ᐱᓕᕆᐊᓂᒃ ᒪᓂᒪᔭᐅᔪᓂᒃ ᑖᒃᑯᓄᖓ. 

ᓇᓗᓇᐃᕐᓯᓗᑎᒃ ᖃᓄᐃᓕᐅᕈᑎᒃᓴᓂᒃ ᐃᑲᔪᕈᑎᐅᔪᓐᓇᖅᑐᓂᒃ 
ᑲᑐᔾᔨᖃᑎᒌᓄᑦ ᐊᒻᒪ ᑎᒍᒥᐊᖅᑎᓄᑦ ᐱᓕᕆᐊᖃᖅᑐᓂᒃ 
ᐃᓕᓐᓂᐊᕈᑎᒃᓴᓂᒃ ᐃᓅᓱᒃᑐᓄᑦ ᒪᑐᒥᖓ ᖃᓄᐃᙱᑦᑎᐊᕐᓗᓂ 
ᐊᐃᑉᐸᖃᕈᓐᓇᕐᓂᕐᒥᒃ. 

7.	ᐸᓖᓯᒃᑯᑦ (RCMP) 
ᖃᐅᔨᓇᓱᒡᓗᑎᒃ ᖃᓄᖅ ᑭᐅᔨᐅᓂᒃᑯᑦ 
ᓈᒻᒪᖕᓂᕐᓴᒃᑯᑦ ᐱᓕᕆᐊᖃᕈᓐᓇᕐᓂᕐᒥᒃ ᐃᓚᒌᓂᒃ 
ᐱᑦᑎᐊᖃᑦᑕᐅᑎᙱᓗᐊᖅᑐᖃᓕᕐᐸᑦ. 

ᑲᔪᓯᑎᑦᑎᓗᑎᒃ ᑭᓱᓕᒫᒃᑯᑦ ᖁᐊᕐᓵᖅᓇᖅᑐᓂᒃ ᖃᐅᔨᒪᓂᒃᑯᑦ ᐊᒻᒪ 
ᐃᓕᖅᑯᓯᒃᑯᑦ ᐃᒃᐱᖕᓇᓗᐊᕐᑐᓂᒃ ᐊᔪᕈᓐᓃᕐᓴᖅᑎᑦᑎᕙᖕᓂᕐᒥᒃ 
ᑐᑭᓯᓇᓱᒡᓗᑎᒃ ᐱᔾᔪᒋᔭᐅᓕᕐᓯᒪᔪᓂᒃ ᖃᓄᐃᑦᑑᓂᕐᒧᑦ (ᐊᕐᓇᖅ/
ᐊᖑᑎ) ᐱᑦᑎᐊᖃᑦᑕᙱᓗᐊᕈᑎᐅᔪᓄᑦ ᓄᓇᕗᒥᑦ ᐊᒻᒪᓗ 
ᐱᐅᓯᕚᓪᓕᖅᑎᑦᑎᓗᑎᒃ ᑐᓴᐅᒪᖃᑎᒌᒍᓐᓇᕐᓂᕐᒥᒃ ᐊᒻᒪ 
ᐅᒃᐱᕈᓱᓕᕈᓐᓇᖅᓯᓂᕐᒥᒃ ᐅᑯᑎᒎᓇᖅ ᐸᓖᓯᒃᑯᑦ ᐊᒻᒪ ᓄᓇᖃᖅᑐᑦ.

ᐃᓱᐊᓂ ᐅᖃᐅᓯᒃᓴᑦ
1.	� ᓯᕗᓪᓕᖅᐸᐅᔪᒥ ᐱᓕᕆᓂᐅᔪᒥ ᐅᖃᖃᑎᖃᕐᓂᐅᔪᒥ ᐱᓕᕆᓂᖃᓚᐅᖅᐳᑦ ᐃᖃᓗᖕᓂ ᒪᐃ 2019−ᒥ ᐸᕐᓇᒃᑕᐅᓯᒪᔪᒥ ᐳᓚᕋᕐᓂᕐᒥ ᐸᖕᓂᖅᑑᒥ. 

ᑭᖑᓪᓕᖓ ᑭᖑᕙᕆᐊᖅᑕᐅᓚᐅᖅᐳᖅ ᐱᔾᔪᑎᖃᖅᑐᒥ ᓯᓚᐅᑉ ᖃᓄᐃᓐᓂᖓᓄᑦ. 

2.	 ᑭᖑᓂᐊᒍᑦ ᐱᓕᕆᐊᖑᔪᒧᑦ ᓇᓂᔭᐅᓂᐅᔪᓂ ᐅᓂᒃᑳᓕᐊᖑᔪᒥ. ᒪᒃᐱᕐᒃᑐᒐᕐᒃ 16

3.	� ᖄᒃᑲᓐᓂᐊᒍᑦ ᐅᓂᒃᑳᕆᓂᐅᔪᑦ ᑐᓂᔭᐅᔪᓐᓇᖅᐳᑦ ᑐᒃᓯᕋᕐᓂᒃᑯᑦ ᑐᓂᓯᓂᕐᒥ ᑐᑭᓯᒋᐊᒃᑲᓐᓂᕐᓂᐅᔪᒥ. ᑭᓯᐊᓂ, ᐊᑎᖏᑦ ᐃᓚᐅᓚᐅᖅᑐᓄᑦ  
ᐅᕝᕙᓘᓐᓃᑦ ᓄᓇᓕᐅᔪᒥ ᓇᓗᓇᐃᖅᑕᐅᔪᒥ ᐃᓚᐅᖃᑕᐅᔪᒧᑦ ᐅᖃᐅᓯᐅᔪᓐᓇᙱᓚᑦ, ᐅᓂᒃᑳᕆᓯᒪᓂᐅᔪᒥ ᓄᓇᕗᒻᒥ ᖃᐅᔨᓴᕐᕕᖓᑕ ᓚᐃᓴᓐᓯᖓᓂ 
ᐊᒻᒪᓗ ᐊᖏᕈᑎᒥᒃ ᑕᑕᑎᕆᐊᓕᖕᒥ ᐊᑎᓕᐅᖅᑕᐅᓯᒪᔪᒥ ᐃᓚᐅᖃᑕᐅᔪᓄᑦ.



ᐸᐅᒃᑑᑎᑦ ᐊᒻᒪ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ ᓇᓗᓇᐃᖅᓯᔪᒪᕗᑦ ᑮᓇᐅᔭᓄᑦ ᐃᑲᔪᖅᑕᐅᓂᐅᓚᐅᖅᑐᓂ 
ᒪᓕᓕᕆᔨᒃᑯᓐᓂ ᑲᓇᑕᒥ ᐊᒻᒪᓗ ᒪᓕᒐᓄᑦ ᑐᙵᕕᐅᔪᓂ ᐋᓐᑎᐊᕆᐅᒥ.

ᑮᓇᐅᔭᑎᒍᑦ ᐃᑲᔪᖅᑕᐅᓯᒪᒐᓗᐊᖅᖢᑎᒃ ᒪᓕᒐᓕᕆᓂᕐᒧᑦ ᑐᙵᕕᒃᑯᓐᓂᑦ ᐋᓐᑎᐅᕆᐅᒥ, ᐸᐅᒃᑑᑎᑦ 
ᐊᒻᒪ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ ᑲᒪᒋᔭᖃᖅᑎᐅᔪᑦ ᑕᒪᐃᓐᓂ ᐃᓗᐊᓃᑦᑐᓂᒃ.

ᑕᒪᒃᑭᑦ ᑐᓴᐅᒪᔪᑎᒃᓴᑦ ᓇᓂᔭᐅᔪᓐᓇᖅᐳᑦ ᐃᓚᒌᓂᒃ ᐋᓐᓂᖅᓱᐃᕆᕙᖕᓂᖅ ᓄᖅᑲᖅᑎᑦᑎᓂᕐᒧᑦ ᒪᓕᒐᕐᒥ.

